30.05.2018

სატელევიზიო მონიტორინგი

ოთხშაბათის, 30 მაისის   მთავარი მოვლენები
6პრემიერი საქართველოში პირველი ოფიციალური  ვიზიტით მყოფ ნიკოლ ფაშინიანს შეხვდა


8სომხეთის რესპუბლიკის დამოუკიდებლობის გამოცხადების 100 წლისთავისადმი მიძღვნილი საზეიმო მიღება თბილისის  საკრებულოში გაიმართა


9ნიკოლ ფაშინიანი თბილისში სურბ გევორქის საკათედრო ტაძარს ესტუმრა


9პრემიერი  გარდაბნის თბოელექტროსადგური-2-ის მშენებლობა დაწყების ღონისძიებას დაესწრო


10ოკუპირებული რეგიონების აღიარება სირიის მიერ //სირიის ქმედებასთან დაკავშირებით პარლამენტში განცხადებები გაკეთდა


13მიხეილ ჯანელიძე: სირიის მიერ საქართველოს ოკუპირებული ტერიტორიების ე.წ. დამოუკიდებლობის აღიარება არ იმოქმედებს არაღიარების პოლიტიკაზე


14თეა წულუკიანი აცხადებს, რომ საქართველო სამართლებრივ ბრძოლას გააგრძელებს


14კახა იმნაძე: ოკუპირებულ ტერიტორიებზე ქართველების ეთნიკური წმენდა დღესაც გრძელდება


15ასადის რეჟიმისა და მისი მოკავშირის, რუსეთის ერთობლივ  უკანონო ქმედებებს საერთაშორისო თანამეგობრობა გმობს


16ექსპერტებმა სირიის ქმედება შეაფასეს (რუსთავი-2)


17IRI-მ საზოგადოებრივი აზრის კვლევის  შედეგები გამოაქვეყნა


21IRI-ს კვლევის შედეგები პოლიტიკოსებმა შეაფასეს


27ექსპერტებმა IRI-ს კვლევის შედეგებში ნიჰილიზმსა და პოლიტიკურ ინტერესებს ხედავენ (საზოგადეობრივი მაუწყებელი)


27რუსთავი-2 და „კურიერი“ კვლავ სატელევიზიო ბაზრის ლიდერები არიან (რუსთავი-2)


30შეერთებული შტატების სახელმწიფო დეპარტამენტმა რელიგიის თავისუფლების შესახებ ყოველწლიური ანგარიში მოამზადა


32პარლამენტში  სოციალური მუშაკის შესახებ კანონპროექტი პირველი მოსმენით განიხილეს


33პარლამენტმა ბერი ანდრიას, დიმიტრი ცინცაძისა და სოლიდარობის ფონდების პატარა ბენეფიციარებს უმასპინძლა


34ძიუდოს ფედერაციაში არსებულ სიტუაციაზე დეპუტატებს შორის  აზრთა სხვადასხვაობაა


35პარლამენტის სპორტისა და ახალგაზრდულ საქმეთა კომიტეტის თავმჯდომარეს სიცრუისა და დეზინფორმაციის გავრცელებაში მისი პირველი მოადგილე ადანაშაულებს (საზოგადოებრივი მაუწყებელი)


36ხორავას ქუჩაზე არასრულწლოვნების მკვლელობის საქმეზე მოსმენა დასრულდა, განაჩენი 31 მაისს გამოცხადდება


41ხორავას ქუჩაზე მოკლული ერთ-ერთი არასრულწლოვანის მამა, ზაზა სარალიძე პრეზიდენტის საპარლამენტო მდივანს ანა ნაცვლიშვილსა და კახა კოჟორიძეს შეხვდა


42მთავარი პროკურორი ხორავას ქუჩაზე მოკლული მოზარდის მამასთან შეხვედრის მზადყოფნას ადასტურებს


43ხორავას ქუჩაზე არასრულწლოვნების მკვლელობის საქმის გამოძიებასთან დაკავშირებით  პოლიტიკური შეფასებები გაკეთდა პარლამენტში


45თეა წულუკიანის განცხადებით,  მთავარია სიმართლე


46ენმ ბიძინა ივანიშვილის მმართველობის დროს დაზარალებულთა პრობლემების მოსაგვარებლად ახალ პროექტს იწყებს (რუსთავი-2)


47ეკონომიკური ბლოკის მინისტრების განცხადებით,  საქართველოში პოზიტიური ეკონომიკური დინამიკაა


48ნატო-საქართველოს წვრთნებისა და შეფასების ერთობლივმა ცენტრმა დაარსებიდან 2 წლის იუბილე აღნიშნა


49გერმანულმა "შპიგელმა" საქართველოს შს მინისტრის ვრცელი ინტერვიუ გამოაქვეყნა („იმედი“)


50საატესტატო გამოცდებზე 11 000 მოსწავლე ჩაიჭრა (რუსთავი-2)


51კავკასიის უნივერსიტეტში  ეკონომიკის სკოლის პრეზენტაცია გაიმართა


52მარიხუანას მოხმარებაზე, შესაძლოა, ადმინისტრაციული პასუხისმგებლობაც გაუქმდეს - პროცესი საკონსტიტუციო სასამართლოში მიმდინარეობს


54ტერორისტების საქმეზე სასამართლო პროცესი შედგა


57ხობის რაიონში სამი მამაკაცი მოკლეს


58საბროკერო კომპანია „ეფიქს გრუპში“ კრიმინალური პოლიცია შევიდა


59ეროვნულ არქივში საქართველოს პირველი რესპუბლიკის მთავრობის თავმჯდომარის შესახებ შექმნილი ალბომის პრეზენტაცია გაიმართა


60ირაკლი შოთაძემ ქვემო ქართლის საოლქო და რუსთავის რაიონული პროკურატურის ახალი შენობა გახსნა


60საქართველოში დაბრუნებულ 339 მიგრანტს მცირე ბიზნესის დასაწყებად გრანტი გადაეცა


61იწყება თოიძის სახელობის სამხატვრო სასწავლებლის შენობის დემონტაჟი (რუსთავი-2)


63ლომისობაზე დე ფაქტო რეჟიმმა საქართველოს მოქალაქეებს ე.წ. საზღვართან მდებარე ტაძრამდე მისვლას აუკრძალა


64მლეთაში ლომისობასთან დაკავშირებით, 80-მდე მაშველია მობილიზებული


64ყაზბეგის ეროვნულ პარკში ვიზიტორთა ცენტრი გაიხსნა


65უამინდობის გამო გურიაში ჩოჩხათის ადმინისტრაციულ ერთეულში შემავალი რამდენიმე სოფელი დაზარალდა


65რუსთაველები არმატურის მწარმოებელ ქარხანას გარემოს მავნე გამონაბოლქვით დაბინძურებაში ადანაშაულებენ (საზოგადოებრივი მაუწყებელი)


66ლაგოდეხში ბლუზის საერთაშორისო ფესტივალი მეორედ გაიმართება


67ქართველი სუმოისტი ლევან გორგაძე უკვე ოფიცილური ოძეკია




პრემიერი საქართველოში პირველი ოფიციალური  ვიზიტით მყოფ ნიკოლ ფაშინიანს შეხვდა 
საქართველოსა და სომხეთს შორის პარტნიორული ურთიერთობების გაღრმავება - ეს იყო ერთ-ერთი მთავარი საკითხი, რაზეც საქართველოსა და სომხეთის პრემიერ-მინისტრებმა ჯერ პირსპირ შეხვერაზე, შემდეგ კი მედიისთვის გამართულ პრესკონფერენციაზე ისაუბრეს. როგორც ნიკოლ ფაშინიანმა განაცხადა, მას შემდეგ, რაც ის სომხეთის პრემიერ-მინისტრი გახდა, 1-ლი ოფიციალური ვიზიტი სწორედ საქართველოში ჰქონდა და ნიკოლ ფაშინიანის თქმით, ეს ადასტურებს იმას, რომ მას განსაკუთრებულად კარგი ურთიერთობა სურს საქართველოსთან. საქართველოსა და სომხეთის ურთიერთობების გაღრმავების საჭიროებაზე ისაუბრა საქართველოს პრემიერ-მინისტრმაც. გიორგი კვირიკაშვილმა ასევე ყურადღება გაამახვილა იმაზე, რომ სომხეთსა და საქართველოში წელს აღინიშნება დამოუკიდებლობის 100 წლის იუბილე და გიორგი კვირიკაშვილის განცხადებით, სიმბოლურია. 

გიორგი კვირიკაშვილი: „ - პატივცემულო პრემიერ-მინისტრო, კიდევ ერთხელ გიდასტურებთ საქართველოს მთავრობის და პირადად ჩემს მზადყოფნას, მომავალ ნაყოფიერ თანამშრომლობაზე. მე და ჩემმა კოლეგამ განვიხილეთ თანამშრომლობის ყველა ძირითადი მიმართულება. ხაზი გავუსვით ჩვენს მისწრაფებას, გვქონდეს ინტენსიური პოლიტიკური დიალოგი. შევეხეთ არსებული სავაჭრო-ეკონომიკური ურთიერთობების განვითარების პერსპექტივებს. ასევე, ვისაუბრეთ თანამშრომლობის განვითარების ისეთ მიმართულებებზე, როგორებიცაა ტრანსპორტი, ენერგეტიკა, ტურიზმი, კულტურა, განათლება, ინოვაციები და ა.შ.“ 

ნიკოლ ფაშინიანი: „ს - აერთო ჯამში, შევთანხმდით, რომ ის ატმოსფერო, რომელიც სომხურ-ქართულ ურთიერთობებშია და რომელიც ყოველთვის იყო პოზიტიური, გადავიყვანოთ ახალ დინამიკაში, კონკრეტულ შედეგებში, მათ შორის - ორმხრივი ეკონომიკური ურთიერთობები. სომხეთ-საქართველოს ეკონომიკური თანამშრომლობის მთავრობათაშორისი კომისიის გააქტიურების მეშვეობით, ჩვენ შევძლებთ კონკრეტული შედეგების დაფიქსირებას ორმხრივი ურთიერთობების მრავალ სფეროში. რა თქმა უნდა, განვიხილეთ ურთიერთობებში გრძელვადიანი ხედვის საჭიროება. ჩვენ გვაქვს როგორც გრძელვადიანი, ისე მოკლევადიანი საერთო ინტერესები და ყველაფერი უნდა გავაკეთოთ, რათა არსებული თანამშრომლობა, გრძელვადიანი ხედვის შესაბამისად განვავითაროთ. ჩვენ საქართველოსთან მრავალი ერთობლივი პროექტი გვაკავშირებს და ვიმუშავებთ მათი დროულად და მაღალი ხარისხით განხორციელებისთვის. ასევე, ვიმუშავებთ ახალ პროექტებზე; აღსანიშნავია, რომ სომხურ-ქართულ ურთიერთობებში არ არსებობს გადაუწყვეტელი საკითხები, მთავარი ფაქტორი აქ განწყობა და სურვილია.“
მთავრობის ადმინისტრაციიდან სომხეთის პრემიერ-მინისტრმა საქართველოს პარლამენტის შენობაში გადაინაცვლა, სადაც ნიკოლ ფაშინიანი ირაკლი კობახიძეს გაფართოებულ ფორმატში შეხვდა. შემდეგ კი, სომხეთის ახლადარჩეული პრემიერ-მინისტრი იმყოფებოდა საქართველოს პრეზიდენტთანაც. ნიკოლ ფაშინიანი გიორგი მარგველაშვილს პირისპირ შეხვდა და მასთან ისაუბრა საქართველოსა და სომხეთს შორის ორმხრივი ურთიერტობების გაღრმავების მნიშვნელობაზე. 
გიორგი მარეგველაშვილი: „ - უაღერესად გასახარებელია ჩვენი შეხვედრა.  შეხვედრა სომხეთის  ახლად  არჩეულ დემოკრატიულ  ლიდერთან და  მე მინდა, კიდევ ერთხელ ხაზი გავუსვა,  ჩვენს ერებს შორის საუკუნოვან თანამშრომლობას და დარწმუნებული ვარ, რომ ამ თანამშრომლობას  ახლა კიდე ვუფრო მეტი ელფერი შეეძინება.  ქართველებსა და სომხებს გვაკავშირებს ერთმანეთის  დიდი სიყვარული და პატივისცემა, საუკუნეების განმავლობაში და მიხარია ეს ყველაფერი დემოკრატიული ლიდერის ვიზიტი.“ 

სომხეთის პრემიერ-მინისტრი საქართველოში 2-დღიანი ვიზიტით იმყოფება და ის საქართველოს ხვალ დატოვებს. 
სომხეთის რესპუბლიკის დამოუკიდებლობის გამოცხადების 100 წლისთავისადმი მიძღვნილი საზეიმო მიღება თბილისის  საკრებულოში გაიმართა

ღონისძებას ორივე ქვეყნის პრემიერები ესწრებოდნენ.
გიორგი კვირიკაშვილი: „ - საერთაშორისო საზოგადოება თვალყურს ადევნებდა მიმდინარე პტოცესებს და მიესალმა სსომხეთი ერის მიერ გამოვლენილ სიბრძნეს და მართლაც და სანიმუშო ერთობას დემოკრატიული განვითარებისადმი ერთგულებასბ და მშვიდოაბინი დიალოგის უნარს. ყოველივე ეს იძლევა რწმენას, რომ მომხდარი ცვლილებები სომხეთის შემდგომი დემოკრატიული განვითარებისა და წინსვლის მყარი საფუძველი გახდება. სომეხ ხალხს ვულოცავ ამ დიდ წარმატებას, სომხეთის სტაბილურობა და განვითარება უაღრესად მნიშვნელოვანია ჩვენი ქვეყნისთვის, საქართველოსთვის, როგორც ორმხრივი ისე რეგიონული თანამშრომლობის კონტექსტში“. 
ნიკოლ ფაშინიანი თბილისში სურბ გევორქის საკათედრო ტაძარს ესტუმრა
ნიკოლ ფაშინიანს ტაძარში შეკრებილი მოსახლება, სომეხი სამღვდელოება და სომხური სამოციქულო ეკლესიის საქართველოს ეპარქიის წინამძღვარი შეხვდა.  მოლოცვის შემდეგ ფაშინიანმა ტაძრის ეზოში შეკრებილ მოსახლეობას სიტყვით მიმართა. 

ნიკოლ ფაშინიანი: „ - ამაყი ვარ, როდესაც სომხურ-ქართულ ურთიერთობებს ვუყურებ. დარწმუნებული ვარ, ჩვენი ორი ქვეყნის ურთიერთობა უფრო განვითარდება, გარღმავდება, სომხები თავს კარგად იგრძნობენ საქართველოში და ქართველები – სომხეთში და ის საზღვარი, რომელიც სახელმწიფო საზღვრის სახით არსებობს, არა გაგვყოფს, არამედ გაგვაერთიანებს. ვინაიდან დღეს ყველაზე დიი ფასეულობა რაც სომეხ და ქართველ ხალხს გააჩნია, ეს არის სუვერნიტეტი, დამოუკიდებლობა.“
ეპისკოპოსი ვაზგენ მირზახანიანი: „ - საქართველოში არა მხოლოდ სომეხი ხალხისთვის, არამედ, თითოეული მოქალაქისთვის ეს შეხვედრა ძალიან მნიშვნელოვანია, რადგან ჩვენი ურთიერთობა უფრო აქტიურ ფაზაში გადავა და ჩვენი  ქვეყნების მმართველები უფრო დაძმობილდებიან.“
პრემიერი  გარდაბნის თბოელექტროსადგური-2-ის მშენებლობა დაწყების ღონისძიებას დაესწრო
პრემიერ-მინისტრთან ერთად გარდაბანში ეკონომიკის მინისტრი იმყოფებოდა. სამუშაოებს ჩინური კომპანია ახორციელებს. 2019-20 წლებში ზამთრის სეზონზე უკვე 230-მეგავატიანი სიმძლავრის თბოელექტროსადგური ამუშავდება.

გიორგი კვირიკაშვილი: „ - ჩინეთსა და საქართველოს შორის ურთიერთობას აქვს ძალიან საინტერესო და დინამიური პერსპექტივა. და დარწმუნებული ვარ, რომ ეს პროექტი, რომელიც ჩვენს სტუმრებთან ერთად ხორციელდება, არ არის მათ მიერ განხორციელებული ერთადერთი პროექტი საქართველოში და მე უკვე კონკრეტულ ნაბიჯებს ველოდები მომავალი თვეების განმავლობაში. დარწმუნებული ვარ, რომ არ ერთი საინტერესო პროექტი განხორციელდება“.

დიმიტრი ქუმსიშვილი: „ - თბოელექტრო სადგური იქნება 230მეგავატიანი კომბინირებული ციკლის თბოელექტროსადგური, რომელიც მილიარდ 200 მილიონ კილოვატ საათს გამოიმუშავებს, რაც ძალიან მნიშვნელოვანია საქართველოს ენერგოსისტემის მდგრადობისთვის და ასევე იმ საჭიროებებისათვის, რომელიც ჩვენ ქვეყანაში არსებობს, ელექტროენერგიის მოხმარება წლიდან წლამდე იზრდება. მინდა ავღნიშნო მეორე ღონისძიება, რომელსაც დღეს ავღნიშნავთ, გაზის დ ანავთობის კორპორაციამ კომპანია ტისისისთან მოაწერა ურთიერთგაგების მემორანდუმს ხელი, რომელიც მიხედვითაც ეს ორი კომპანია დაიწყებს შესწავლას, დამოუკიდებლბად გაზის და ნავთობის კორპორაცია დაიწყებს შესწავლას საქართველოში პეტროქიმიის შესახლებლობებისა, ბუნებრივ გაზზე დამყარებული პეტროქიმიის შესაძლებლობების.“
ოკუპირებული რეგიონების აღიარება სირიის მიერ //სირიის ქმედებასთან დაკავშირებით პარლამენტში განცხადებები გაკეთდა

საპარლამენტო უმცირესობის წარმომადგენლები საგარეო საქმეთა მინისტრის მისვლას ითხოვენ საკანონმდებლო ორგანოში. ოპოზიცია კითხულობს, ფლობდა თუ არა საგარეო საქმეთა სამინისტრო ინფორმაციას აღნიშნული ფაქტის მოსალოდნელობის შესახებ. უმრავლესობის ლიდერმა არჩილ თალაკვაძემ კი კანონმდებლებს გააცნო უმრავლესობის სახელით შემუშავებული განცხადება, რომელშიც  საერთაშორისო თანამეგობრობას მოუწოდებენ მკაცრი  შეფასებისაკენ.  არჩილ თალაკვაძის ინფორმაციით, ეს ნაბიჯი სირიამ და ასადის რეჟიმმა გადადგეს რუსეთის ინსპირაციითა და დავალებით. 

არჩილ თალაკვაძე: „ - ასადის რეჟიმმა დაარღვია საერთაშორისო სამართლის ფუნდამენტური ნორმები და სამწუხაროდ, მხარი დაუჭირა რუსეთის ფედერაციის მიერ საქართველოს წინააღმდეგ განხორციელებულ სამხედრო აგრესიას აფხაზეთისა და ცხინვალის რეგიონების ოკუპაციას და წლების განმავლობაში მიმდინარე ეთნიკურ წმენდას. რა თქმა უნდა, ეს გადაწყვეტილება  რსებითად ბევრანაირ გავლენას ვერ მოახდენს არაღიარების იმ პროცესზე, რომელსაც საქართვველო საერთაშორისო თანამეგობრობის მხარდაჭერით ახორციელებს“. 

აკაკი ზოიძე: „ - ომი გამოვუცხადოთ რუსეთს, თუ ტოჩინოშინი გავაგზავნოთ ემისრად და ზეწოლა რომ განახორციელოს რუსეთზე და პუტინზე? არ ვიცი, მე მართლა ვერ წარმომიდგენია, რა უნდა გააკეთო იმ სიტუაციაში, რომელშიც დღეს თქვენი გამოისობით მოვხვდით.“
თამარ ჩუგოშვილი: „ - სრულიად ზედმეტი მგონია და ძალიან გულწრფელად გეტყვით, ძალიან არასწორი პოლიტიკური სპეკულაციები სირიის ამ უპასუხისმგებლო გადაწყვეტილებაზე. არავითარ შემთხვევაში ეს არ ნიშნავს არაღიარების პოლიტიკისთვის ასე ვთქვათ, რაიმე ხარვეზს ან პრობლემას. საქართველოს დიპლომატიური სამსახურები ძალიან აქტიურად მუშაობენ ჩვენი ტერიტორიული მთლიანობის სამართლებრივი სტატუსის ასე ვთქვათ გამყარებისთვის და პირიქით ვისაც აქვს აღიარებული მათაც, იმ რამდენიმე ქვეყანამაც, უკან გაიხმოს აღიარება.“
სალომე სამადაშვილი: „ - სირიის მსგავსი რეჟიმიც კი არ არსებობს მარტო მსოფლიოში და არსებობს მათზე ზეგავლენის ბერკეტები, რომლებიც სამწუხაროდ, ამ ხელისუფლებამ აშკარად ვერ გამოიყენა. შესაბამისად, საგარეო საქმეთა მინისტრს ველოდებით, რა თქმა უნდა, პარლამენტში, რომ პასუხი გასცეს, რა ღონისძიებები გატარდა ამ გადაწყვეტილების თავიდან ასაცილებლად, ასევე პასუხი გასცეს იმას, თუ რა საფრთხის წინაშე დგას დღეს საქართველოს სახელმწიფო. 

ემზარ კვიციანი: „ - 2006 წელს შემოგვივარდა უკანონოდ, კონსტიტუციის უხეში დარღვევით სააკაშვილი თავისი ბანდით და 2008-ში ჩააბარა ის ტერიტორიები, რის გამოც ვერ აღიარებდა რუსეთი ჩვენს აფხაზეთს და სამხრეთ ოსეთს. დღეს გვიკვირს, სირიამ როგორ აღიარა“. 

სერგი კაპანაძე: „ - არანაირი ენის მოჩლექვით რუსეთთან საუბარი, ახალი დიალოგის არხების შექმნა, დათმობები თუ მაამებლური წერილები რუსეთის ხელისუფლების მიმართ რეალურად არ ცვლის იმ პოლიტიკას, რომელიც მას გააჩნია. ამიტომ, კარგი იქნება თუ შესაბამისი, ადეკვატური აღქმა მოხდება ამ გაკვეთილის“. 

გიგა ბოკერია: „ - იქით ფლიგელში ინტერნეტი იჭერს? ხომ არ იცით ქალბატონო თამარ, აი სადაც ბატონი ზოიძე ზის, რატომ ვკითხულობ იცი, რომ თუ არ იჭერს იქნებ მივაწოდოთ, ფეისბუქზე შეუძლია ნახოს პრორუსული ორგანოების გზავნილები როგორ ემთხვევა მისას, აი ეს მოწოდება, ომი დავიწყოთ?“ 

მიხეილ ჯანელიძე: სირიის მიერ საქართველოს ოკუპირებული ტერიტორიების ე.წ. დამოუკიდებლობის აღიარება არ იმოქმედებს არაღიარების პოლიტიკაზე

საგარეო საქმეთა მინისტრის შეფასებით, გადაწყვეტილება რუსეთის მანიპულირების შედეგად არის მიღებული. მისივე თქმით, მსგავსი გადაწყვეტილება არ უნდა იყოს გასაკვირი იმ რეჟიმისგან, რომელიც საკუთარ მოქალაქეებს არაფრად თვლის.  ე.წ. აღიარებას ჯანელიძე სამწუხარო ფაქტად აფასებს და აღნიშნავს, რომ საქართველოს ტერიტორიული მთლიანობისა და სუვერენიტეტის მიმართ საერთაშორისო საზოგადოების პოზიცია მტკიცე და ურყევია. როგორც ცნობილია, სირიის გადწყვეტილების შემდეგ საქართველოს საგარეო საქმეთა სამინისტრომ დიპლომატიური ურთიერთობის პროცესის გაწყვეტა დაიწყო. 

მიხეილ ჯანელიძე: „ - ჩვენ ვიწყებთ პროცედურებს დიპლომატური ურთიერთობების შეწყვეტის შესახებ. სამწუხაროა, რომ რუსეთის მანიპულირებით სირიაში ასადის რეჟიმმა მიიღო ასეთი გადაწყვეტილება, თუმცა ასადის რეჟიმისგან, რომელიც საკუთარ მოქალაქეებსაც არაფრად თვლის, ასეთი გადაწყვეტილება გასაკვირი არ უნდა იყოს. ჩვენ დიპლომატიური კორპუსი ჩავაყენეთ საქმის კურსში. ასევე, სხვა ფორმატებში ჩვენ ამ საკითხს დავაყენებთ და გავაგრძელებთ მუშაობას არაღიარების მიმართულებით.“ 
თეა წულუკიანი აცხადებს, რომ საქართველო სამართლებრივ ბრძოლას გააგრძელებს
თეა წულუკიანი: „ - რუსეთი, როგორც ჩანს, მწვავედ რეაგირებს სწორედ სამართლებრივ და პოლიტიკურ ბრძოლაზე, რაშიც ჩვენ, უნდა ვთქვა კმაყოფილებით, რომ ვართ საკმაოდ წარმატებულები. შესაბამისად, ჩვენი ეს სამართლებრივი და პოლიტიკური ბრძოლა გაგრძელდება და აუცილებლად მოხდება ამგვარი არასწორი გადაწყვეტილებების ერთ მშვენიერ დღეს გაუქმება და ჩვენი ქვეყნის გამთლიანება“.

კახა იმნაძე: ოკუპირებულ ტერიტორიებზე ქართველების ეთნიკური წმენდა დღესაც გრძელდება

განცხადება გაეროში საქართველოს მუდმივმა წარმომადგენელმა, კახა იმნაძემ გაერო-ში გამართულ სპეციალურ ბრიფინგზე გააკეთა და საქართველოს პოზიცია დააფიქსირა. იმნაძემ განაცხადა, რომ ანტონიო გუტიერესი საქართველოში არსებული ვითარების შესახებ ინფორმირებულია, თუმცა, რუსეთის პოზიციის გამო, გაერო-ს სადამკვირვებლო მისიამ საქართველო ჯერ კიდევ 2008 წელს დატოვა.

კახა იმნაძე: „ - ასადის რეჟიმმა კიდევ ერთი არალეგალური ნაბიჯი გადადგა, რომელიც ეწინააღმდეგება საერთაშორისო კანონმდებლობას. მან რუსეთის მიერ ოკუპირებული ტერიტორიები აღიარა დამოუკიდებელ სახელმწიფოებად. აფხაზეთი და ცხინვალი რჩება რუსეთის არალეგალური სამხედრო ოკუპაციის ქვეშ. ასევე, ეჭვგარეშეა, რომ ეს ნაბიჯი ასადის რეჟიმმა რუსეთის შთაგონებით და წაქეზებით გადადგა. მინდა აღვნიშნო, რომ ასადის რეჟიმმა ამ ნაბიჯით კიდევ ერთხელ დაუჭირა მხარი ეთნიკურ წმენდას, რაც გასაკვირი არ არის, თუ გავითვალისწინებთ იმას, თუ როგორ მოექცა ის საკუთარ ხალხს. რუსეთი ხშირად საუბრობს ხალხთა თვითგამორკვევის უფლებაზე, მინდა შევახსენო მათ, რომ 100 წლის წინ, როდესაც ქართველმა ხალხმა გამოაცხადა დამოუკიდებლობა და შეიქმნა 1-ლი დემოკრატიული რესპუბლიკა, ეს ნამდვილად იყო თვითგამორკვევა, მაგრამ თვითგამორკვევა ნამდვილად არ არის ის, როდესაც შენ მოსახლეობის 75%-ზე მეტს გადაასახლებ და დარჩენილებთან თოფის ლულის ქვეშ ე.წ. რეფერენფუმს ჩაატარებ, შემდეგ კი ამ რეფერენდუმის შედეგებზე დაყრდნობით მოითხოვ თვითგამორკვევას. ასევე საოცარია, როდესაც ამ თვითგამოცხადებული ე.წ. სახელმწიფოების ლიდერები ითხოვენ ინტეგრაციას სხვა სახელმწიფოსთან. ეს არ არის თვითგამორკვევა, ეს არის მანიპულაცია.“ 
ასადის რეჟიმისა და მისი მოკავშირის, რუსეთის ერთობლივ  უკანონო ქმედებებს საერთაშორისო თანამეგობრობა გმობს
ოფიციალური ვაშინგტონის შეფასებით, სირიის რეჟიმის მიერ აფხაზეთისა და სამხრეთ ოსეთის აღიარება წინდაუხედავი და ცუდი რჩევით გადადგმული ნაბიჯია, რომელიც ვერაფერს შეცვლის. საქართველოს სუვერენიტეტის მიმართ სახელმწიფო დეპარტამენტის წარმომადგენელმა კიდევ ერთხელ დაადასტურა შეერთებული შტატების მხარდაჭერა.
ჰეზერ ნაუერტი: „ - სირიის მიერ საქართველოს ოკუპირებული ტერიტორიების, აფხაზეთის და სამხრეთ ოსეთის აღიარება ჩვენთვის მოულოდნელი არ ყოფილა. იმ მარტივი მიზეზის გამო, რომ ბაშარ ასადი რუსეთის მიერ იმართება. რუსეთის მიერ ოკუპირებული რეგიონები აფხაზეთი და სამხრეთ ოსეთი საქართველოს განუყოფელი ნაწილია.“

დიპლომატებმა საქართველოზე ისაუბრეს გაეროს  უშიშროების საბჭოს სხდომაზე, სადაც უკრაინაზე მსჯელობდნენ. 

ოლოფ სკოგი: “ - საზღვრების შეცვლა სამხედრო ძალის გამოყენებით – როგორც ამის მოწმენი გავხდით არა მხოლოდ უკრაინაში, არამედ საქართველოშიც, წარმოადგენს იმ საფრთხეს, რომელიც ევროპის ფარგლებს სცდება; როდესაც სახელმწიფო იღებს გადაწყვეტილებას საფრთხე შეუქმნას საერთაშორისო მართლწესრიგს და გაერო-ს ქარტიას, ეს არის საფრთხე ყველასთვის”. 

კარენ პიერსი: “ - ეს არ ეხება მარტო უკრაინას, ეს ეხება საქართველოში არსებულ სიტუაციას და საერთაშორისო მართლწესრიგის წინააღმდეგ არის მიმართული”. 

საქართველოს მხარდამჭერი განცხადება გააკეთა გაერთიანებული სამეფოს საპარლამენტო დელეგაციის ხელმძღვანელმა ჯონათან ჯანოგლიმ  ქუთაისში, პარლამენტში.
ჯონათან ჯანოგლი: „ - ეს საკმამოდ მნიშვნელოვანი საკითხია. რაც შეეხება გაერთიანებულ სამეფოს, ის მხარს უჭერს საქართველოს ტერიტორიულ მთლიანობას. ზოგადად რუსეთთან მიმართებაში ბევრი პრობლემაა.“

ექსპერტებმა სირიის ქმედება შეაფასეს (რუსთავი-2)
ნოდარ ხარშილაძე: „ - რუსეთთან ომში ვართ ჩვენ, უბრალოდ სამხედრო კომპონენტი არ გაქვს ომის, თორემ დღეს არის რუსეთთან პირდაპირ დიპლომატიური ომი, პრობლემა ის არის, რომ რუსეთი იბრძვის ამ ომში და ჩვენ ისე ვიქცევით, თითქოს ეს ომი არ არის... ზოგიერთებს ომი მხოლოდ სამხედრო შეტაკება გონიათ, ომს ბევრი განზომილება აქვს, მათ შორის ეკონომიკური და მათ შორის დიპლომატიური. რუსეთი წყნარად აგრძელებს საქართველოს წინააღმდეგ დიპლომატიურ ომს, რაც გამოიხატება ჩვენი იმიჯის შერყევაში, ჩვენი ინტერსების დარღვევაში და პირველ რიგში ეს ხდება ოკუპირებული რეგიონების აღიარების საშუალებით.“
თორნიკე შარაშენიძე: „ - თუ რუსეთი აპირებს ახალი კამპანიის აგორებას ოკუპირებული ტერიტორიების აღიარებისთვის ბუნებრივია ჩვენ პოლიტიკა უნდა შეცვალოთ, მეც ვიცოდი, რომ მზადდებოდა მსგავსი რაღაცა, თვითონ აფხაზები მუშაობდნენ სერიოზულად, ეს უნდა სცოდნოდა საქართველოს ხელისუფლებასაც.“
IRI-მ საზოგადოებრივი აზრის კვლევის  შედეგები გამოაქვეყნა
გამოკითხვა საქართველოს მასშტაბით, ოკუპირებული ტერიტორიების გამოკლებით, 10-დან 22 აპრილის შუალედში ჩატარდა. ორგანიზაციამ 1500 მოქალაქე გამოკითხა. კვლევის ცდომილების ზღვარი პლუს-მინუს 2.5 პროცენტია.

მომდევნო კვირას რომ საპარლამენტო არჩევნები იყოს, ვის მისცემდით ხმას, ეს არის ერთ-ერთ კითხვა, რომელიც საერთაშორისო რესპუბლიკურმა ინსტიტუმა კვლევის ფარგლებში გამოკითხულ 1500 მოქალაქეს დაუსვა. გამოკითხულთა 27%-მა კითხვაზე უპასუხა, რომ მხარს ქართულ ოცნებას დაუჭერს,17% ენმს-მხარდამჭერია, ხოლო 5-იანი მხარდაჭერით მე-3 ადგილზეა ევროპული საქართველო. გამოკითხულთა 5% ლეიბორისტულ პარტიას მისცემდა ხმას, 4% - პატრიოტთა ალიანსს, 3% - დემოკრატიულ მოძრაობა - ერთიან საქართველოს, 2%-ახალი საქართველოს მხარდამჭერია, 1-1% კი თავიუსფალ დემოკრატებსა და გირჩს უჭერს მხარს. 

IRI-ს კვლევის მიხედვით რუსეთთან დიალოგის მხარდამჭერთა მაჩვენებელი მაღალია, თუმცა წინა წლებთან შედარებით შემცირებულია. კვლევის მიხედვით, მიუხედავად იმისა, რომ რუსეთთან დიალოგის მხარდაჭერის მაჩვენებელი 76%-ია, ის 2017 წლის აპრილის შემდეგ 6%-ით, ხოლო 2013 წლის თებერვალთან შედარებით, 19%-ით შემცირდა. ახალი კვლევის თანახმად, საქართველოს მოსახლეობის აბსოლუტური უმრავლესობა აგრძელებს მკვეთრად პროდასავლური საგარეო პოლიტიკის მხარდაჭერას. ჯამში, გამოკითხულთა 77% მიიჩნევს, რომ საქართველოს საგარეო პოლიტიკა უნდა იყოს მხოლოდ პროდასავლური და ევროკავშირისკენ მიმართული, მაგრამ ამასთანავე, რუსეთთან ურთიერთობის შენარჩუნებაზე ორიენტირებული. 

კვლევა ეხება მედიასაც. კითხვაზე, რომელ ქართულ ტელეკომპანიას უყურებთ რეგულარულად, გამოკითხულთა 20% პასუხობს, რომ საზოგადოებრივი მაუწყებლის მაყურებელია. 

რაც შეხება კორუფციის და დანაშაულის კუთხით არსებულ ვითარებას, 55% მიიჩნევს, რომ კორუფციის თვალსაზრისით ბოლო 2 წლის განმავლობაში ვითარება გაუარესდა, გაუმჯობესებულად მდგომარეობას 5% მიიჩნევს. დანაშაულთან დაკავშირებით 73% მიიჩნევს, რომ სიტუაცია უერსობისკენ შეიცვალა.

რა არის მთავარი პრობლემები რომელთა წინაშეც ახლა ქვეყანა დგას?  გამოკითხულთა 40% პასუხად უმუშევრობას ასახელებს,  მეორე ადგილზეა ეკონომიკა 23%-ით, მთავარ პრობლემად ასახელებს ტერიტორიულ მთლიანობას რესპონდენტთა 10%, სოციალურ პრობლემებს მიიჩნევს მთავარ პრობლემად გამოკითხულთა 3%, 2% კი დანაშაულს ასახელებს.
მინისტრთა კაბინეტის საქმიანობას დადებითად მხოლოდ მოსახლეობის 34% აფასებს, ეს ისტორიული ანტირეკორდია, ამაზე დაბალი მაჩვენებელი მხოლოდ ვარდების რევოლუციამდელ პერიოდში, 2003 წლის მაისში დაფიქსირდა, როდესაც მთავრობის საქმიანობას დადებითად  17 % აფასებდა. რეკორდულ მინიმუმამდე დაცემული ნდობა პრემიერის მიმართ. დადებითად მთავრობის მეთაურის საქმიანობას მხოლოდ 34% აფასებს. ეს კვლევების ისტორიაში ყვეალზე ცუდი  მაჩვენებელია და ასეთი არასდროს ყოფილა.  გიორგი მარგველაშვილის პრეზიდენტობის პერიოდში ყველაზე  დაბალ ნიშნულზეა ნდობა სახელმწიფო  მეთაურის მიმართ. პრეზსდენტის  საქმიანობას დადებითად  გამოკითხულთა  43% აფასებს. ეს იმ ფონზე, როცა პრეზიდენტად არჩევის შემდეგ პირველივე კვლევაში მარგველაშვილს ჰქონდა 64%. დაეცა პოლიციის რეიტინგიც - ხალხის მხოლოდ 50% აფასებს  დადებითად პოლიციის საქმიანობას და ამავე უარესის მაჩვენებელი მხოლოდ პოსტ შევარდნაძის მთავრობის პოლიციას ჰქონდა, ვიდრე  სისტემის რეფორმირება მოხდებოდა. მაშინ დადებით შეფასებას  სამართალდამცვეთა  საქმიანობას მხოლოდ 49% აძლევდა. 2012 წლთან შედარებით თითქმის 10%-ით დაეცა  ეკლესიის მიმართ საზოგადოების  ნდობაც, თუ  2012 წლის ივლისში ეკლესიის საქმიანობას დადებითად მოსახლეობის 94% აფასებდა, ახლა  ეს მაჩვენებელი 84%-მდეა შემცირებული. 

IRI-ს კვლევის მიხედვით, პოლიტიკოსთა რეიტინგში დავით ბაქრაძე, გიორგი მარგველაშვილი, კახა კალაძე, დავით სერგეენკო და გიორგი კვირიკაშვილი ლიდერობენ.

ყველაზე მნიშვნელოვნად პრობლემად, რომელსაც კალაძემ ყურადღება უნდა მიაქციოს დედაქალაქში, გამოკითხულები უკანონო მშენებლობებს ასახელებენ. რაც შეეხება დავით ბაქრაძეს,  IRI-ს კვლევის მიხედვით მას საკუთარ პარტიაზე მაღალი რეიტინგი აქვს. 

„კურიერის“ მიხედვით, „მთავრობა ანტირეკორდებს ხსნის. ისტორიულ მინიმუმზეა მინისტრთა კაბინეტისა და პრემიერის ნდობის რეიტინგები. მონაცემები დღეს საერთაშორისო რესპუბლიკურმა ინსტიტუტმა გამოაქვეყნა. უნდობლობა სახელმწიფო ინსტიტუციების მიმართ იმდენად მაღალია, რომ ქართული ოცნება ამ პარამეტრებით ედუარდ შევარდნაძის დროინდელ ნიშნულს მიუახლოვდა... კვლევამ აჩვენა მნიშვნელოვანი ტენდენცია - იმ შემთხვევაში თუ ოპოზიციური ძალები შეძლებენ გაერთიანებას არჩევნების წინ, მაშინ მათი ჯამური რეიტინგი ბევრად გადააჭარბებს ქართული ოცნების მონაცემებს IRI-ის კვლევის მიხედვით. გამოკითხულთა დიდი ნაწილი ფიქრობს, რომ კარგი იქნება თუკი საპრეზიდენტო არჩევნების წინ ოპოზიციური პარტიები ერთ საერთო კანდიდატზე შეთანხმებას შეძლებენ... IRI-ის წინა კვლევებთან შედარებით, ქართული ოცნების რეიტინგი 1%-ით გაიზარდა. 2%-ით მოიმატა ენმ-ის მხარდამჭერების რაოდენობამ. უცვლელია ევროპული საქართველოს მაჩვენებელი. 1%-ით შემცირდა ლეიბორისტული პარტიის. უცვლელი დარჩა პატრიოტთა ალიანსის მხარდამჭერების რაოდენობა. პოლიტიკურ რეიტინგებში დაფიქსირებული შედეგების მიუხედავად არასაპარლამენტო ოპოზიციის ნაწილი თვლის, რომ მათი მხარდამჭერების რაოდენობა IRI-ის მონაცემებს ბევრად აჭარბებს. “ 
IRI-ს კვლევის შედეგები პოლიტიკოსებმა შეაფასეს

გია ვოლსკი: „ - IRI, ფრიდომ ჰაუსი, NDI მნიშვნელოვან ინფორმაციას ღებულობს იმ ორგანიზაციებისაგან, რომელიც გარკვეული პოლიტიკური პლატფორმის ირგვლივ არიან შემოკრებილი და განსაზღრულად არასწორ ინფორმაციას აწვდიან საზოგადოებას. ამას 2 საფრთხე აქვს. ამან შეიძლება გამოიწვიოს ძალიან ცუდი დამოკიდებილება საერთოდ დასავლური ფასეულობების მიმართ, როდესაც თითქოსდა დასავლეთის პოზიცია წარმოდგება ასეთი დეზინფორმაციის მოწოდებით და მეორე, დაძაბულობას, დაპირისპირებას ეძლევა საკმაოდ რეალური და ნოყიერი საფუძველი“. 

არჩილ თალაკვაძე: „ - როდესაც ვსაუბრობთ კვლევის შედეგების სანდოობაზე, მე შემიძლია, ეს კვლევის შედეგები შევადარო არჩევნების შედეგებს, როგორც თვითმმართველობის არჩევნების, ასევე შუალედური არჩევნების, რომელიც ახლახან 2 ოლქში ჩატარდა. თუ ამ შედარებას გავაკეთებთ, აშკარა ხდება, რომ ეს რეიტინგები მთლად შესაბამისობაში არ არის იმ რეალობასთან, რაც არჩევნებზე საზოგადოებამ ხმის მიცემით დააფიქსირა. შეფასები მთავარი ინსტრუმენტი ჩვენთვის არის არჩევნები და ის მხარდაჭერა, რომელსაც ამომრჩეველი, ჩვენი საზოგადოება არჩევნების გზით აფიქსირება.“ 

კობა ნარჩემაშვილი: „ - საქართველოს ელექტორატთან მიმართებაში, როგორც წესი არ მართლდება ხოლმე არჩევნებისთვის, ეს სამწუხარო რეალობაა. სიმართლე გითხრა, არ ვიცი რატომ, მაგრამ ფაქტი ეგრეა. რაც შეეხება, პოლიტიკა და არითმეტიკა რომ ერთმანეთისგან შორსაა, მე მგონი ეს ახალი არ უნდა იყოს ჩვენი ოპონენტებისთვის. ასე რომ, მაინცდამაინც ამ მექანიკურ შეკრებას არ ვურჩევდი  და ჯობია ასე ვთქვათ, პოლიტიკაში შინაარსი მოიძებნოს მეტად და მექანიკური შეკრებით რამდენი პროცენტი აქვს ოპოზიციას მთლიანად და რამდენი „ქართულ ოცნებას“, მთლად შეიძლება რეალურად არ ასახავდეს ვითარებას.“
დიმიტრი ხუნდაძე: „ - მაკვირვებს ის, რომ არჩევნების არა საარჩევნო პერიოდში ყველა კვლევა ცდება ხოლმე მერე რეალურად რჩევების შედეგებს. საზოგადოების დამოკიდებულება რომ კრიტიკულია ყოველთვის მმართველი გუნდის მიმართ, ამჯერად „ქართული ოცნების“ მიმართ, სწორია, საზოგადოება მაქსიმალურად მომთხოვნი უნდა იყოს, მაგრამ ვხედავთ, რომ საზოგადოება არჩევნებში ბოლო პერიოდში ობიექტური და განსხვავებული შედეგი დგება ხოლმე, ვიდრე არასაარჩევნო პერიოდში ნებისმიერი ჩატარებული კვლევა და მათ მიერ დადებული შედეგი, ასე, რომ პრაქტიკა, ალბათ, განმეორდება. რეალურად, არჩევნების შედეგი იქნება განსხვავებული, ვიდრე ეს  არის ნებისმიერი წინასწარი კვლევა.“ 

სოფიო კილაძე: „ - მგონია, რომ აის ეს კველევები ხშირ შემტხვევაში ევრ ასახვაენ საზოგადოების საბოლოო განწყობებს, ამიტომ ვიტოვებთ უფლებას, რომ რაღაცნაირად კითხვისნიშნები დავსვათ იმასთან დაკავშირებით  რამდენად მართლა ზუსტია“.
დავით მათიკაშვილი: „ - აირაი კვლევების მიმართ არის სრული უნდობლობა.  ვფიქრობ, ჩვენ რომ ის რაღაც კონკრეტული პოლიტიკური ჯგუფების ინტერესებს ემსახურება. ამის თქმის საფუძველს ჩვენ გარკვეული ემპირიული გამოცდილებაც გვაძლევს. მაშინ როდესაც  ყველა არჩევნების წინ აირაი აქვეყნებდა კონკრეტულ გარკვეულ კვლევებს, ხოლო არჩევნების შედეგები აბსოლუტურად განსხვავებულზე მიანიშნებდნენ“. 

ეკა ბესელია: „ - ახლა რეფორმები რაც რა კუთხითაც მიმდინარეობს ეს არის ის ინსტიტუციური რეფრომები, მიმართულია სწორდ ინტიტუტებისადმი ნდობის გაძლიერების და მოსახლეობისა და ამ ინსტიტუტებს შორის დაახლოებისკენ“. 

გიგა ბოკერია: „ - კარგია, ის რომ ქვეყანაში ყველაზე უფრო პოპულარული პოლიტიკოსი ჩვენი პოლიტიკური გუნდის ლიდერი დავით ბაქრაძეა, ეს ძალიან მნიშვნელოვანი ფაქტორია. სხვა მხრივ, ჩვენ, როგორც პასუხისმგებლობის მქონე დემოკრატიულ პროდასავლურ პოზიციას ბევრი გვაქვს სამუშაო. ჩვენ ვართ ძალიან კარგად პოზიციონირებულები, რომ გადაუწყვეტელი ამომრჩეველი მოვიმხროთ.“ 

რომან გოცირიძე: „ - 3 ოპოზიციურ პარტიას ჩვენი ჩათვლით აქვს უფრო მეტი რეიტინგი, ვიდრე ქართულ ოცნებას. ეს არის ძალიან მნიშვნელოვანი და გარდამტეხი მომენტი. შეუძლებელია, რომ მომავლისათვის ქართული ოცნების რეიტინგი თუნდაც ამ მაჩვენებელზე შენარჩუნდეს, თუ გავითვალისწინებთ იმას, რომ კვლავ გრძელდება ხელიფულების უზურპაცია და ძალადობა და ამას ვხედავთ ჩვენ ყოველდღიურად. სახელმწიფო ინსტიტუტების რეიტინგი ადასტურებს იმას, რომ ხელისუფლების რეიტინგი შეუძლებელია, რომ ყოფილიყო იმაზე უკეთესი, რასაც ახლა ვხედავთ.“ 

გრიგოლ ვაშაძე: „ - რასაც დღეს ჩვენ ვხედავთ ის, რომ მოქალაქეები უკმაყოფილოები არიან ეკონომიკური სიტუაციით, მათი ნდობა ყველა ინსტიტუციის მიმართ შემცირებულია. ის, რომ ისინი გამოსავალს ვერ ხედავენ იმ ჩიხიდან, სადაც საქართველო იმყოფება უკვე 6 წელია, ის, რომ მმართველი პარტიის რეიტინგი სრულიად სამარცხვინოა, ეს ყველაფერი მხოლოდ ერთ რეალობას ასახავს და საკმაოდ ზუსტად - საქართველო არის ავად და მას სჭირდება მკურნალობა. მკურნალობა შესაძლებელია მხოლოდ ამ ე.წ. ხელისუფლების გამოცვლით იმიტომ, რომ რისი  გამკეთებლები არიან, ჩვენ ამას უკვე 6 წელია ვუყურებთ“. 

ნიკა მელია: „ - ქვეყნის მოსახლეობის 67% ამბობს, რომ არასწორად ვითარდება ქვეყანა, როცა მოსახლეობის 63% ამბობს, რომ ეკონომიკური მდგომარეობა გაუარესდა და ამას გრძნობენ საკუთარ ტყავზე, როცა ხალხის 55% ამბობს, რომ კორუფციაში ეფლობა ხელისუფლება, 73% ამბობს, რომ კრიმინალი გაიზარდა,  უნდა დაიხუროს მილიარდერმა მმართველმა ქუდი და წავიდეს, წინააღმდეგ შემთხვევაში საზოგადოება დაახურავს ქუდს და გაუშვებს მართვის სადავეებიდან. ძალიან მარტივი მოცემულობაა ეს. ეს კვლევა არაფერს ახალს არ გვეუბნება გარდა იმისა, რომ  კიდევ ერთხელ ვრწმუნდებით უკიდურეს გაჭირვებაში ცხოვრობს ქვეყნის მოსახლეობის უდიდესი ნაწილი, რომელაც ყველაზე მთავარ  აღარ აქვს ივანიშვილის მმართველობის პირობებში. როგორც არ უნდა მოხდეს, მოხდება საერთო ერთი ოპოზიციური კანდიდატის გასვლა, თუ ვერ მოხდება, მე დარწმუნებული ვარ, ივანიშვილის ხელისუფლებას და ივანიშვილის კანდიდატს, რომელიც მას არ ჰყავს, არა აქვს არანაირი  შანსი გამარჯვებისა. თუ ისინი აპირებენ კვლავ არჩევნების გაყალბებას, ქუდზე კაცი გამოვა თითოეული ხმის დასაცავად.  ეს მგონი ამ კვლევითაც გამოჩნდა.“ 

გიგი უგულავა: „ - "ევროპული საქართველოსთვის“ ყველაზე სასიხარულო და მნიშვნელოვანი მაჩვენებელი არის ის, რომ პარტიის თავმჯდომარეს, დავით ბაქრაძეს მხარდაჭერის, მოწონების ყველაზე მაღალი მაჩვენებელი აქვს ოპოზიციისა და ხელისუფლების წარმომადგენლებს შორის. როგორც ერთ დამპალ ვაშლს ჩადებ კალათაში და შემდეგ ყველა ვაშლს გადაედება, „ქართულმა ოცნებამ“ დაგვინგრია ყველა მთავარი - ინსტიტუტების მიმართ რწმენა, ინსტიტუტების, როგორიც არის პოლიცია, იუსტიციის სახლი. კორუფცია, როგორც მეტასტაზი, როგორც დამპალი ვაშლი, „ქართული ოცნების“ პირობებში მოედო მთელ ინსტიტუციებს. ამან განაპირობა მათ შორის ის, რომ „ქართული ოცნების“ ლიდერების მხარდაჭერა ვარდება. „ქართულმა ოცნებამ“ გააფუჭა ინსტიტუტები, ინსტიტუტების ვარდნამ გამოიწვია „ქართული ოცნების“ ლიდერების მხარდაჭერის ვარდნა, იმიტომ, რომ მათ პერსონალური არაფერი გააჩნიათ. იმიტომ, რომ ხალხი ენდობოდა პრემიერ-მინისტრს, იმიტომ რომ  აირჩია და უნდა, რომ  მან რამე გაუკეთოს. ხალხი ენდობოდა პოლიციას და  შესაბამისად, რეიტინგი გვქონდა პოლიციის ხელმძღვანელ მინისტრს იმიტომ, რომ  ენდობოდა, რომ გააკეთებდა.  ჩვენ ყევალფერს ვაკეთებთ საპირისპირო. იზრდება კრიმინალი,  იზრდება უმუშევრობა, იზრდება სიღარიბე, იზრდება კორუფცია და  პატრონი არ ჰყავს ქვეყანას.“
გიორგი ვაშაძე: „ - საზოგადოებას აბსოლუტური უმრავლესობა ფიქრობს, რომ საგანგაშოა ქვეყანაში არსებული მდგომარეობა და ასევე აბსოლუტური უმრავლესობა ფიქრობს, რომ ერთადერთი გამოსავალი არის ოპოზიციის გაერთიანება და საერთო საპრეზიდენტო კანდიდატი, რომელმაც უნდა დაამარცხოს ხელისუფლება, რომელიც ხალხს საერთოდ აღარ უსმენს. ჩვენ, ახალმა საქართველომ ამ კუთხით უკვე გადავდგით ნაბიჯები,  9 ოპოზიციურმა სუბიექტმა ჩამოვაყალიბეთ  ერთიანი გაერთიანება და  მიმდინარეობს კონსულტაციების საერთო კანდიდატთან დაკავშირებით. მოვუწოდებ სხვა  ოპოზიციურ  პარტიებს, ჩაერთეთ ამ პროცესში.  მოდით, პრაიმერის გზით შევარჩიოთ ერთიანი კანდიდატი.  გავიდეთ ამ არჩევნებზე, დავამარცხოთ ქართული ოცნება და დავიწყოთ განვითარების სრულიად  ახალი ეტაპი, რომელიც ესე გვჭირდება და რომელიც თეთრი შავზე პირდაპირ წერია ამ კვლევებში, რომლებიც ბოლო პერიოდში ტარდება. ერთიანი  ძალებით ჩვენ აუცილებლად  გავიმარჯვებთ იმიტომ, რომ ჩვენს მხარეს არის სწორი იდეა.  საქართველო უნდა იყოს წარმატებული ქვეყანა და ამას ითხოვს. ეს არის საზოგადოების დაკვეთა  ჩვენთან მიმართებაში“. 

ნინო ბურჯანაძე: „ -  3% წერია, მაშინ, ტრადიციულად, 10-ზე უნდა გავამრავლოთ და 30% მივიღოთ. კვლევის შედეგები არის არა კვლევის შედეგები, არამედ ის, რა სურათიც უნდა აშშ-ის, რომ საქართველოში იხილოს. ვინმე ჭკუათმყოფელს ქვეყანაში შეუძლია, დაიჯეროს, რომ გიგა ბოკერიას პარტიას ორჯერ მეტი რეიტინგი აქვს, ვიდრე ბურჯანაძეს? ან ბაქრაძეს, რომელიც „ნაციონალური მოძრაობის“ ლიდერი იყო და რეალურად იყო თუ არა ესეც საკითხავია, 53% აქვს?“
გიორგი გუგავა: „ - ლეიბორისტულ პარტიას და და მის ლიდერს შლვა ნათელაშვილს მუდმივად ქონდა მაღალი რეიტინგი, აქ შეიძლება ცდომილებები არსებობდეს, მაგრამ ძირითადი ტენდენციები, რაც ამ კვლევებში არის სწორი, აჩვენებს იმ უმძიმეს სოციალურ-ეკონომიკურ, უსამართლო სიტუაციას, რაც ქვეყანაშია შექმნილი.“
ექსპერტებმა IRI-ს კვლევის შედეგებში ნიჰილიზმსა და პოლიტიკურ ინტერესებს ხედავენ (საზოგადეობრივი მაუწყებელი)
ნიკა ჩიტიძე: გარკვეულწილად შეინიშნება ნიჰილისტური დამოკიდებულება ჩემი აზრით, პოლიტიკური პარტიების საქმიანობის და საერთო  ჯამში პოლიტიკური პროცესების მიმართ. 

რამაზ საყვარელიძე: სოციოლოგიური კვლევა პოლიტიკური ინტერესების ინსტრუმენტია. ეს სოციოლოგიურ კვლევა არის ენმ-ის პოლიტიკური ინტერესების ინსტრუმენტი. 

რუსთავი-2 და „კურიერი“ კვლავ სატელევიზიო ბაზრის ლიდერები არიან (რუსთავი-2)

სიუჟეტის მიხედვით, „ IRI-ის კვლევის შედეგები ორაზროვანი დასკვნის გაკეთების შესაძლებლობას არ იძლევა. „კურიერი“ საქართველოს მოსახლეობის სრული უმრავლესობისთვის ინფორმაციის მთავარი წყაროა. რუსთავი 2-ზე აკეთებს მაყურებელი არჩევანს მაშინ, როდესაც დისკუსიისა და განსხვავებული აზრის მოსმენა უნდა... კითხვაზე რომელი სატელევიზიო არხის საინფორმაციო გამოშვებას უყურებთ ყველაზე ხშირად, პასუხები ასე გადანაწილდა: „კურიერი“„- 44 %, „იმედის“ „ქრონიკა“ - 34%, „მოამბე“ -3%, „ობიექტივის ახალი ამბები“ 2%, „TV პირველის“ ახალი ამბები 2%.

ნიკა გვარამია: „ - მთავარი, რაც ამ კვლევებმა დაგვანახა არის ის, რომ რუსთავი-2 არის ყველაზე გავლენიანი მედია ქვეყანაში მისი სჯერათ ყველაზე მეტად, მას უყურებენ ყველაზე მეტად და ინფორმაცია თუ უნდათ გაიგონ და ეს არის ტელევიზიის დანიშნულება და არა სერიალები, უყურებენ რუსთავი-2-ს და აქვს თითქმის ორჯერ მეტი რეიტინგი, ვიდრე მომდევნო არხს. ეს მომდევნო არხი ამ შემთხვევაში იმედია. შესაბამისად, სხვა არხები ძლივს იკითხებიან რადარებზე, ილუზიები რომ არ ჰქონდეს არავის.“ 

 „კურიერი“ ლიდერია მაყურებლის ნდობის რეიტინგშიც, კითხვაზე, რომელი ტელე არხის საინფორმაციო პროგრამას ენდობით ყველაზე მეტად - აქ ნომერ პირველი11%-იანი უპირატესობით „რუსთავი 2“-ის საინფორმაციო სამსახურია. „კურიერს“ გამოკითხულთა 40% ენდობა, „იმედის ქრონიკას“ 29%, „ობიექტივის“, “TV პირველისა“ და „მოამბის“ საინფორმაციო გამოშვებებს კი მოქალაქეთა 2-2 %.

ნოდარ მელაძე: „ - პირველ რიგში, მადლობა ნდობისთვის მაყურებელს, იმიტომ რომ ისინი ირჩევენ „კურიერს“, როგორც ინფორმაციის პირველ წყაროს და ახალ ამბებს იგებენ „კურიერისგან“, ენდობიან ყველაზე მეტად „კურიერს“ და ეს შედეგი ჩვენთვის არის სტიმული, რომ კიდევ უფრო კარგად ვიმუშაოთ, იმიტომ რომ რეალურად ბოლო დროის ყველა მნიშვნელოვანი მოვლენა იყო „კურიერის“ გაშუქებული. ყველა ჟურნალისტური გამოძიება, ყველა რეზონანსული თემა, ყველა ხმაურიანი ფაქტი, დოკუმენტები, ყველაფერი იყო მოპოვებული იმ ჟურნალისტების მიერ, რომლებიც ამ ნიუსრუმში მონაწილეობენ, შესაბამისად, მაყურებელმა ეს ყველაფერი დააფასა. ახლა ეს იქნება ჩვენთვის დამატებითი სტიმული, რომ ლიდერის პოზიციები არ დავთმოთ და ის 10%-იანი სხვაობა, რომელიც არის ჩვენსა და შემდეგ ტელევიზიას შორის, კიდევ უფრო გაიზარდოს და კურიერის ნდობის რეიტინგი იყოს კიდევ უფრო მაღალი“.

პოლიტიკურ გადაცემების რეიტინგში, პირველ ადგილზეა გიორგი გაბუნიას თოქშოუ. „არჩევანს“ 33% აქვს, "იმედის კვირას" 16%, „იმედის პირისპირს“ 8%, ინგა გრიგოლიას „რეაქციას“ 4%, „განსხვავებულ აქცენტებს“ 1%.

გიორგი გაბუნია: „ - ჩვენ არასდროს არ მივყვებით ხისტ სქემას, გეგმას. ხშირად ხდება, რომ გადაცემის დაწყებიდან ნახევარი საათით ადრე გადავგეგმავთ ხოლმე მთლიანად სტუმრების სიასაც კი, იმიტომ რომ მივყვებით ყველაზე აქტუალურ მოვლენებს. ჩვენ ხშირად გვეუბნებიან, რომ სინამდვილეში ბევრ თემაზე თავად ვქმნით აჟიოტაჟს, დიახ, ჩვენ ვქმნით არა აჟიოტაჟს, არამედ ამინდს, პოლიტიკურ ამინდს, სოციალურს, იმიტომ რომ ეს არის ჩვენი ვალდებულება. ჩვენ პასიურად დინებას ვერ მივყვებით, მაგრამ ამინდს, რომელსაც ჩვენ ვქმნით, ეს არის ისეთი ამინდი, რომლის შექმნასაც ძალიან ბევრი სხვა უბრალოდ ვერ ბედავს და თუ ამას ჩვენ არ გავაკეთებთ, მაშინ ამას არავინ არ გააკეთებს.“
კითხვაზე, რომელ ქართულ ტელეარხს უყურებთ რეგულარულად - შედეგები ასე გადანაწილდა: გამოკითხულთა 76% „ტელეიმედს“ ასახელებს. მეორე ადგილზე 72% -ით „რუსთავი 2"-ია. რესპოდენტთა 20% საზოგადოებრივი მაუწყებელს, 18% „TV პირველს“, 15% კი „მაესტროს“ უყურებს.

ნიკა გვარამია: „ - საქართველოში ბევრად მეტია ადამიანი, რომელსაც სძულს რუსთავი-2, ვიდრე „იმედი“, რატომ? იმიტომ რომ რუსთავი-2-ს აქვს მკაფიო პოზიციონირება, იმედს საერთოდ არ აქვს პოზიციონირება, ამიტომ ეს 76-სა და 72%-ს შორის სხვაობა არის აქედან. რუსთავი 2 არის გაცილებით უფრო რეიტინგული არხი, შეგიძლიათ გაეცნოთ რეიტინგებსაც. ამ კვლევებმა დაადასტურა, რომ როგორც ნდობით, ასევე გავლენის რეიტინგით რუსთავი 2 არის ერთპიროვნული ლიდერი და ახლოსაც ვერ მოდის მასთან მთავარი მისი კონკურენტი, რომ აღარაფერი ვთქვათ სხვა მედიებზე.“
შეერთებული შტატების სახელმწიფო დეპარტამენტმა რელიგიის თავისუფლების შესახებ ყოველწლიური ანგარიში მოამზადა
დოკუმენტში 200 ქვეყანა მოხვდა, მათ შორის საქართველოც. ანგარიშში მიმოხილულია რელიგიის კუთხით არსებული ვითარება და შარშან მიღებული საკონსტიტუციო ცვლილებებზე და დავაზე, რომ შესწორებები ეროვნული უსაფრთხოების მოტივით რელიგიის თავისუფლებას ზღუდავდა. დოკუმენტში ნათქვამია, რომ არასამთავრობო ორგანიზაციები, სახალხო დამცველის აპარატთან ერთად რელიგიური ნიშნით ჩდენილი დანაშაულების არაეფექტურ გამოძიებებზე საუბრობდნენ. მოხსენება სახელმწიფო დეპარტამენტში მაიკ პომპეომ წარადგინა.

მაიკ პომპეო: „ - თავისუფლებისა და  რელიგიური  თავისუფლების  წინსვლა ამერიკის ინტერესებსაც  წინ სწევს, სადაც თავისუფალი აღმსარებლობსი ფუნდამენტური უფლება, გამოხატვის  უფლება, პრესა და თავისუფალი შეკრება საფრთხის ქვეშაა, ვაწყდებით კონფლიქტს, არასტაბილურობას და ტერიროზმს. მეორეს მხრივ, მთავრობები და  საზოგადოებები, რომლებიც ამ უფლებებს იცავენ, უფრო  მეტად დაცული, სტაბილური და მშვიდობიანი არიან“. 

დოკუმენტი სხვადასხვა ორგანიზაციის, სახალხო დამცველისა და მესამე სექტორის მიერ მიწოდებულ ინფორმაციას ეყრდნობა, მათ შორისაა ტოლერანტობისა და მრავალფეროვნების ინსტიტუტი. 

მაკო ღავთაძე: „ - მშენებლობის ნებართვების მოპოვება ბოლო წლებში ერთ-ერთი ყველაზე ისეთი გამოწვევა გახდა რელიგიური უმცირესობებისთვის, დომინანტ რელიგიურ ჯგუფს მსგავსი პრობლემები არ ექმნებათ და ამის საილუსტრაციოდ ერთ-ერთი საუკეთესო მაგალითი არის ბათუმში მუსლიმები რომ ვერ ახერხებენ ახალი მეჩეთის მშენებლობას. ასევე, იეჰოვას მოწმეების მიმართ განხორციელებული დევნის, ძალადობის ფაქტებზე არის საუბარი ანგარიშში“.

ანგარიშში საუბარია რელიგიის საკითხთა სახელმწიფო სააგენტოზეც. ნათქვამია, რომ არასამთავრობოები სააგენტოს ნაკლებ გამჭვირვალობაზე მიუთითებენ და ამბობენ, რომ ის მართლმადიდებელი ეკლესიისადმი ფავორიტიზმს ავლენს.

ზაზა ვაშაყმაძე: „ - სამწუხაროა, მაგრამ მათ შორის არასამთავრობოების მიერ მიწოდებული ინფორმაცია არის არასრულყოფილი და რეალობას მოკლებული, რადგან ბოლომდე არ არის ინფორმაცია მიწოდებული, ნაწილია და მაგალითი შემიძლია მოგიყვანოთ, კათოლიკური ეკლესიის საკითხი დღეის მდგომარეობით გადაწყვეტილი საკითხია, მადლობა ღმერთს, რომ მოგვარებული საკითხია, რუსთავში კათოლიკური ეკლესია აშენებულია და ეს არ აქვთ მიწოდებული, რაც გარკვეული არასამთავრობოების ობიექტურობაზე მეტყველებს, ბრჭყალებში, რა თქმა უნდა.“
საქართველოში რომ ეკლესია და სახელმწიფო მკაფიოდ გამიჯნული არ არის, პრობლემად მიაჩნია საპარლამენტო უმცირესობასაც.
გიგა ბოკერია: „ - საქართველოს ყველა მოქალაქე, მიუხედავად მისი მრწამსისა, უნდა იყოს თანასწორი ყველა საკითხში და ეკლესიის და სახელმწიფოს დანაწევრება მკაფიო შედის საქართველოს ყველა მოქალაქის, მათ შორის, ეკლესიის და უმცირესობების ინტერესებში და ჩვენი ქვეყნის მომავლის და თავისუფლების ინტერესებში“.

უმრავლესობაში აცხადებენ, რომ სახელმწიფო დეპარტამენტში სამუშაო შეხვედრისას კრიტიკული შეკითხვები არ დასმულა.

არჩილ თალაკვაძე: „ - ჩვენ გვქონდა სამუშაო შეხვედრა სახელმწიფო დეპარტამენტში. არ ყოფილა რამე განსაკუთრებული კრიტიკული შეკითხვები გამოთქმული, რელიგიის თავისუფლებასთან დაკავშირებით. ტოლერანტული კულტურა არის ის, რაც ჩვენს ქვეყანას საუკუნეების განმავლობაში მოჰყვება“.

პარლამენტში  სოციალური მუშაკის შესახებ კანონპროექტი პირველი მოსმენით განიხილეს
ადამიანის უფლებათა დაცვისა და სამოქალაქო ინტეგრაციის კომიტეტის თავმჯდომარის, სოფო კილაძის, განცხადებით, რეფორმა მნიშვნელოვანია, რათა სახელმწიფომ უფრო მეტად დაეხმაროს მოწყვლად ჯგუფებს. მისი განმარტებით, საუბარია ოჯახური ძალადობის მსხვერპლებზე, კრიმინალთან დაკავშირებულ პირებსა და უმცირესობებზე. კანონპროექტზე მუშაობა ადამიანის უფლებათა და სამოქალაქო თანასწორობის კომიტეტმა, ფრიდრიხ ებერტის ფონდის მხარდაჭერით, 2017 წელს დაიწყო. კანონპროექტის მიზანია სოციალური მუშაკის როლის გაზრდა, მათი დაცულობისა და პრევენციაზე ორიენტირებული სისტემის ჩამოყალიბება.

სოფო კილაძე: „ - მნიშვნელოვანია, რომ თავიდანვე მოხდეს მუშაობა პრევენციაზე. ჩვენს საზოგადოებაში ამ ბოლო დროს, განსაკუთრებით, ძალადობა გამოჩნდა და დღის წესრიგში დადგა ეს პრობლემა. ასევე, სიღარიბე, ერთ-ერთი უმთავრესი პრობლემა, რაც ჩვენი საზოგადოების წინაშე დგას. ასევე, სხვადასხვა ტიპის უმცირესობების პრობლემები და ა.შ. უამრავი საკითხი, რომელიც, ვფიქრობ, რომ შემცირდება სწორედ მაშინ, როდესაც ჩვენ ამ 7-წლიან პროექტს საბოლოოდ მივიყვანთ ბოლომდე და განვახორციელებთ“.
პარლამენტმა ბერი ანდრიას, დიმიტრი ცინცაძისა და სოლიდარობის ფონდების პატარა ბენეფიციარებს უმასპინძლა
პარლამენტმა  ქუთაისში იმ ბავშვებს უმასპინძლა, რომლებიც ონკოლოგიურ დაავადებებს ებრძვიან. ბერი ანდრიას, დიმიტრი ცინცაძისა და სოლიდარობის ფონდების ბენეფიციარები ქუთაისში მიიღეს. ღონისძიების ფარგლებში გაიმართა ხელნაკეთი ნივთების გამოფენა. ბავშვები პარლამენტის სხდომასაც დაესწრნენ. დღის ბოლოს მათ პარლამენტის თავმჯდომარე უმასპინძლებს.

მარიამ ჯაში: „ - 1-ელ რიგში აუცილებლად უნდა დავუდგეთ გვერდში ბერი ანდრიას ფონდს, რომ ბედნიერების სახლი, სიმსივნით დაავადებული ბავშვებისა და მათი ოჯახებისთვის შეკრების ადგილი, რომელიც ულამაზებს მათ ყოველდღიურ ცხოვრებას, ერთად ავაშენოთ. მე-2 გახლავთ ჯანდაცვის სამინისტროს მიერ მკურნალობის და დიაგნოსტიკების სტანდარტების გახედვა და ასევე განფასების გადახედვა, რომ საქართველოში მიწოდებული სერვისი იყოს მთლიანად დაფინანსებული. ბუნებრივია, ეს მოითხოვს რესურსებს, მაგრამ ჩვენ პარლამენტიდან სრულ მხარდაჭერას ვპირდებით ჯანდაცვის სამინისტროს, რომ 2019 წლის ბიუჯეტში იყოს ეს ასახული. მე, პირადად არ დავუჭერ მომდევნო წლის ბიუჯეტს მხარს, თუკი არ იქნება საქართველოს ტერიტორიაზე, როგორც ონკოჰემატოლოგიური, ასევე სოლიდური სიმსივნით დაავადებული ბავშვების მკურნალობის სრული ხარჯები გათვალისწინებული“. 

დედა თინათინ (ჩხვიმიანი): „ - ჩვენ მოვაწყვეთ გამოფენა, სადაც ბავშვებმა თავიანთი შექმნილი ნივთები წარადგინეს და ჩვენი ინვსტორიაა ბერი ანდრიას სახელობის ფონდის და მე ვულოცავ ყველას დღესასწაულს და ღმერთმა გაახაროს და გააძლიეროს სრულიად საქართველო“. 

ძიუდოს ფედერაციაში არსებულ სიტუაციაზე დეპუტატებს შორის  აზრთა სხვადასხვაობაა

თამაზ ნავერიანი მიიჩნევს, რომ დავით ქვეხიშვილი არ უნდა გადადგეს, რადგან მის წინააღმდეგ კომპრომატები არ არსებობს. ნავერანმა შოთა ხაბარელთან სიტყვიერ დაპირისპირებაზე მხოლოდ მოკლე კომნტარი გააკეთა და თქვა, რომ ისინი ერთი გუნდი წევრები არიან. 
თამაზ ნავერიანი: „ - ღია დაპირისპირება ნამდვილად არ ყოფილა შიგნით. მე გუნდური პრინციპიდან გამომდინარე თავი შევიკავე ჩემი შემდეგი განცხადებებისაგან. ჩვენ თუ რამე გასარკვევი გვექნება შიგნით გუნდში გავარკვევთ. ჩვენ ვართ ერთი გუნდის წევრები და ვისაუბრებთ შიგნით და ამიტომ გეუბნებით, რომ არაფერი იმდაგვარი არ ყოფილა იქ. არ არის ისეთის დასკვნები დადებული და ისეთი მომენტები, რომ ქევხიშვილი  უნდა გადადგეს, მე არ ვთვლი საჭიროდ.“
რაც შეეხება ხაბარელს, ყოფილი ძიუდოისტი კვლავ მიიჩნევს, რომ არსებული დარღვევების გამო ქვეხიშვილმა თანამდებობა უნდა დატოვოს. 
შოთა ხაბარელი: „ - ნავერიანი ესე  გამოვიდა და იცავდა, რომ არ არის აქ დარღვევა. მიდიოდა წინააღმდეგი იგივე მინისტრის, მთელი კომისიის წინააღმდეგ და ამან მოიტანა ჩვენი დაპირისპირება. პირდაპირ იცავდა ესე, რომ იძახის მინისტრი, რომ დარღვეევა, რომ გადააყენეს მწვრთნელები, დარღვევაა ფინანსური მანიპულაცია. ყველაფერს ცდილობდა, რომ ეს ოქმში არ დაფიქსირებულიყო. იცის ეს რას ნიშნავს ქევხიშვილისთვის. ქევხიშვილმა განაცხადა თუ იქნება დარღვევა მე გადავდგები. ეს მას არ უნდოდა და ამას მოყვა ყველაფერი.“
პარლამენტის სპორტისა და ახალგაზრდულ საქმეთა კომიტეტის თავმჯდომარეს სიცრუისა და დეზინფორმაციის გავრცელებაში მისი პირველი მოადგილე ადანაშაულებს (საზოგადოებრივი მაუწყებელი)
საქმე ძიუდოს ფედერაციასთან დაკავშირებით განვითარებულ მოვლენებს ეხება. მიხეილ ყაველაშვილმა პარლამენტის პლენარულ სესიაზე  განაცხადა, რომ ძიუდოს ფედერაციაში არ აღმოჩნდა ის დარღვევები, რაც ფედერაციის პრეზიდენტის გადადგომის საფუძველი გახდებოდა. შოთა ხაბარელმა კი საპასუხოდ თქვა, რომ ეს სიცრუე და დეზინფორმაციაა. მისი თქმით კომისიამ დაასკვნა, რომ ძიუდოს ფედერაციაში ადგილი ჰქონდა ფინანსურ მაქინაციებს, მწვრთნელების გადაყენება კი შეცდომა იყო. შოთა ხაბარელი დავით ქევხიშვილს გადადგომისკენ მოუწოდებს.

მიხეილ ყაველაშვილი: კომისიამ მოუსმინა ორივე მხარეს დეტალურად შეისწავლა მათი არგუმენტები და ვერ აღმოაჩინა ის დარღვევები, რომელიც შესაძლოა გამხდარიყო ფედერაციის პრეზიდენტის გადადგომის საფუძველი. მე მინდა  მოვუწოდო ჩვენს სპორტსმენებს, რომ დაუბრუნდნენ საჭიდაო ხალიჩას. გააგრძელონ საქართველოს ასახელით გამოსვლა და ნუ დაიყენებენ თავს მთელი ქართული ძიუდოს სამყაროს საპირწონედ.  ამისათვის მე და თამად შემიძლია ვთქვა, საქართველოს  კულტურისა და სპორტის მინისტრიც მზად ვართ ყველანაირად ვითანამშრომლოთ ორივე მხარესთან. 

შოთა ხაბარელი:  „ - დღეს ამ დარბაზში მოვისმინეთ, რომ თურმე, დარღვევა არ ყოფილა. ეს ხომ არის დეზინფორმაცია, ეს სიცრუეა, ხალხო. ამ სიცრუეს როდის უნდა ეშველოს და როდის უნდა ამოვხსნათ ეს ყველაფერი? გუშინ გამოვიდა მინისტრი და თქვა, რომ იყო შეცდომა, მანიპულაცია ფინანსური და იყო შეცდომა გადაყენება მწვრთნელების“. 

ხორავას ქუჩაზე არასრულწლოვნების მკვლელობის საქმეზე მოსმენა დასრულდა, განაჩენი 31 მაისს გამოცხადდება
სხდომის დაწყებამდე გაკეთდა შესაბამისი კომენტარები.
ინგა შარაშენიძე: „ - იმ მტკიცებულებების გაბათილებას ვგეგმავ, რაც ბრალდების მხარემ წარმოადგინა. ბრალდების მხარემ ვერ დაადასტურა თავისი წარმოდგენილი დასკვნებით ის ბრალი, რასაც ედავებიან ჩემი დაცვის ქვეშ მყოფს და ის მტკიცებულებები არის ჩემთვის, ის დასკვნები აბსოლუტურად ჩემი დაცვის ქვეშ მყოფის სასარგებლოდ არის გაცემული.“ 

ტარიელ კაკაბაძე: „ - ჩვენ გავამახვილებთ ყურადღებას საქმეში არსებულ მტკიცებულებებზე. განსაკუთრბულ ყურადღებას გავამახვილებთ პირდაპირი ხასიათის მტკიცებულებებზე. რა თქმა უნდა, ჩვენ  აბსოლუტურად გავაბათილებთ ბრალდების მხარის პოზიციას და ბრალდების  მხარის ყველა არგუმენტაციას, ვინაიდან ბრალდების მხარის დასკვნითი სიტყვა იყო სრულიად დაუსაბუთებელი.“ 

მარიკა გოგოხია: „ - ბრალდების მხარემ ჩვენს დაცვით სიტყვაში წარვადგინეთ სრულიად დასაბუთებული და არგუმენტირებული მსჯელობა ორივე ბრალდებულთან მიმართებით, ვინაიდან, ჩვენ დავეყრდენით სასამართლო სხდომებზე გამოკვლეულ მტკიცებულებებს, ეს იყო მოწმეთა ჩვენებები, ექსპერტიზის დასკვნები, ნივთმტკიცებები და საქმეში არსებული სხვა მტკიცებულებების ერტობლიობა. გუშინ დაიწყო დაცვის მხარემ მისი დასკვნითი სიტყვის წარმოდგენა და ჯერ-ჯერობით ვერ მოვისმინეთ მათი მხრიდან რაიმე გამაბათილებელი არგუმენტი ჩვენს ბრალდებებზე“. 

სხდომის დასრულების შემდგომ ადვოკატებმა განაცხადეს, მათ დასკვნითი სიტყვისას, რეპლიკისას და ბრალდებულის ბოლო სიტყვისას შეეცადნენ, რომ მთლიანად გაებათილებინათ პროკურატურის პოზიცია. დაცვის მხარეს იმედი აქვს, რომ გაითვალისწინებს მათ თხოვნას და ბრალდებულებს მათი ჩადენილი დანაშაულის ადეკვატურად მიესჯებათ სასჯელი. რაც შეეხება ბრალდების მხარეს, ისინი დარწმუნებულები არიან, რომ შეძლეს სასამართლოს დარწმუნება მათი მტკიცებულებების უტყუარობაში და მათი პოზიციის სისუსტეში და შესაბამისად, ისინი ხვალ უკვე ელოდებიან ბრალდებულთა მიმართ გამამტყუნებელ განაჩენს. 

მარიამ გოგოხია: „ - ჩვენ გვაქვს გონივრული ვარაუდი, რომ საქმეში არსებული ყველა მტკიცებულებიდან გამომდინარე, მოწმეთა ჩვენებებიდან გამომდინარე, ექსპერტიზის დასკვნის, ნივთიერი და წერილობითი მტკიცებულებებიდან გამომდინარე, რომ მოსამართლე გაიზიარებს ბრალდების მხარის პოზიციას და ორივე ბრალდებულს ცნობს დამნაშავედ წარდგენილ ბრალდებაში. რაიმე კონკრეტული ახალი გარემოება, რაც უშუალოდ ამ საქმის შედეგებზე მოახდენდა ზეგავლენას მთელი საქმის განმავლობაში არ გამოვლენილა. რაც შეეხება ბრალდებულებთან მომავალში ჩასატარებელ საგამოძიებო მოქმედებებს, საპროცესო მოქმედებებს, რაც შესაძლოა, განხორციელდეს, ამასთან დაკავშირებით უკვე მოგვიანებით მოგახსენებთ“. 

ტარიელ კაკაბაძე: „ - ჩვენი მოლოდინი არის და ჩვენ დარწმუნებულები ვართ იმაში, რომ სასამართლო არ გაიზიარებს ბრალდების მხარის პოზიციას, რომელიც არის აბსოლუტურად დაუსაბუთებელი. ბრალდებამ ვერ შეძლო დაესაბუთებინა ის ფაქტობრივი გარემოებები, რასაც მთელი სხდომის განმავლობაში აპელირებდნენ. ფაქტობრივად, საქმეში არსებულმა მტკიცებულებებმა მთლიანად გააბათილა ის, რაც დაფიქსირებულია ბრალდების საბრალდებო დასკვნაში, ბრალდების დადგენილებაში. პირიქით, ნაცვლად იმისა, რომ დადგენილიყო ის ფაქტობრივი გარემოებები, რომლებიც ბრალდების დადგენილებაშია მითითებული, პირიქით, გამოირიცხა, რომ ბრალდების მხარის პოზიცია არის ჭეშმარიტებასთან შესაბამისი. 

დაცვის მხარემ ჩვენს დასკვნით სიტყვაში ასევე რეპლიკების ეტაპზე სრულად დავადასტურეთ ჩვენი პოზიცია, მოვიყვანეთ შესაბამისი მტკიცებულებები. ჩვენ არ დავაიგნორეთ მტკიცებულებები, არ დავაიგნორეთ მოწმეთა ჩვენებები, ბრალდების მხარემ კი საკუთარი მოწმის ჩვენებები, რომლებიც პირდაპირ ეწინააღმდეგებოდა მათ პოზიციას, სრულად დააიგნორა, საერთოდ არ მოიყვანა დასკვნით სიტყვაში. საერთოდ არ მოიყვანა რეპლიკის დროს და უფრო მეტსაც გეტყვით, საკუთარ მოწმეებს მიაწერა ისეთი ფრაზების წარმოთქმა, რაც მოწმეებს საერთოდ არ ჰქონდათ ნათქვამი ანუ შესაბამისად, ბრალდების მხარეს ჰქონდა მცდელობა, რომ შეცდომაში შეეყვანა სასამართლო, თუმცა ჩვენ ბრალდების მხარისგან განსხვავებით, მოვიყვანეთ კონკრეტული ციტირებები, სიტყვა-სიტყვით მოწმეების ჩვენებებიდან და სრულად დავამტკიცეთ, უტყუარად დავადასტურეთ, რომ ჩვენი პოზიცია არის უტყუარი, ჩვენი პოზიცია არის სწორი, ბრალდების პოზიცია კი არის სრულად დაუსაბუთებელი“.

ინგა შარაშენიძე: „ - ჩემ დაცვის ქვეშ მყოფს წარდგენილი აქვს ორი პირის მკვლელობა, განზრახ. ერთი პირის ნაწილში ედავებიან, რომ 10 სასიკვდილო ჭრილობა მიაყენა, 10 ერთ წამში, ხოლო მეორე ნაწილში ედავებიან, რომ ორივე , ერთი მძიმე და ერთი სასიკვდილო ჭრილობა მიაყენა და ბრალდების მხარე აცხადებს, რომ ეს ხდებოდა დაახლობით 2 წამში. 2 წამში ჩემმა დაცვის ქვეშ მყოფმა შეძლო თურმე ბრალდების განმარტებით, ორი პირის მკვლეოლობა. აბსურდია და შესაბამისად არანაირ ბრალს არ აღიარებს. მე ვითხოვ სასამართლოს წინაშე გამმართლებელი განაჩენის გამოტანას“.
ნინო დვალიშვილი: „ - სკოლიდან რომ გამოვიდა ფიზკულტურის გაკვეთილიდან, ჩემ შვილთან და რამდენიმე მეგობართან ერთად იდგა სკოლის წინ და მსჯელობდნენ, სად წასულიყვნენ. ბავშვები აპირებდნენ ზეიმის მოწყობას, ახალი წელი მოდიოდა და ბანკეტი უნდოდათ, ჰქონოდათ. ლევანს ის განზრახვა, რომ საჩხუბრად მიდიოდა, ნამდვილად არ ჰქონდა. ეს იქნევდა დანას და ყვიროდა, ვინ მოხვალთო და ამ დროს ლევანი არ გაიქცა. ჩვენი უბედურება ის იყო, რომ ლევანი არ გაიქცა. არც ეგონა ალბათ, რომ დაარტყამდა დანას, რადგან მგონი დამჭრაო, ესე თქვა და აუწევია მაისური, რომ ენახა, სისხლი მოდიოდა. მანამდე ხომ მოუქნია, დანას ხომ უქნევდა, არა? არტერიასთან იყო მცდელობა გადაჭრის, რომ ვერ მოარტყა არტერიასთან, მერე ებრძოდა ლევანი, რომ დაეჭირა ეს დანა მისთვის. ხელები ჰქონდა დასერილი ლევანს და იმის მერე იქამდე მოუქნია ეს დანა, სანამ არ მოახვედრა გულში. აბსოლუტურად შემთხვევით იყო და ნამდვილად არ იყო ლევანი წასული ჩხუბში. ზოგადად, ისეთი ბავშვიც იყო. ბავშვის ტიპაჟიდან გამომდინარეც ხომ უნდა ვიმსჯელოთ, არ იყო ჩხუბებში მონაწილე. ლევანი ებრძოდა. ის ბავშვი რომ ურტყამდა გამეტებით, ლევანი თავს იცავდა. დანას უჭერდა. იქამდე ებრძოლა, სანამ გულში არ მოახვედრა ეს დანა. ნამდვილად გადაჭარბებული და ზედმეტი გვგონია ის ჩხუბი და აყალმაყალი, რაც პროკურორების წინააღმდეგ მიმდინარეობს, არ არის სწორი ასეთი მოქმედება, ასე მგონია. სიმართლის დადგენა თუ გვინდა, კიარ უნდა ვეჩხუბოთ და ვებრძოლოთ პროკურორებს, უნდა ვითანამშრომლოთ“. 

ხათუნა მაღლაკელიძე: „ - ლევან დადუნაშვილის ოჯახი ნდობას უცხადებს პროკურატურას, რადგან ამ 6 თვის მანძილზე და გამოძიების პერიოდში და შემდეგ სასამართლოშიც არცერთხელ არ შეუქმნიათ ჩვენთვის პრობლემა და შეზღუდვა იმის, რომ რაიმე მტკიცებულების გაცნობა მოგვდომებოდა და ვთქვათ, ან უარი ეთქვათ, ან დაეყოვნებინათ კიდეც, ანუ, როგორც კი რაიმე დაგვჭირდებოდა საქმის მასალებში. ლევანთან მიმართებაში ყველაფერი გარკვეულია. რაც შეეხება, დათოს ნაწილში იქ ბევრი ჭრილობებია. ბატონ ზაზას აქვს ბევრი კითხვა და მას, როგორ შვილმოკლულ მამას, ვფიქრობ, უნდა გაეცეს ამ კითხვებზე პასუხი აუცილებლად“.
ხორავას ქუჩაზე მოკლული ერთ-ერთი არასრულწლოვანის მამა, ზაზა სარალიძე პრეზიდენტის საპარლამენტო მდივანს ანა ნაცვლიშვილსა და კახა კოჟორიძეს შეხვდა
პრეზიდენტის საპარლამენტო მდივანს ზაზა სარალიძემ საქმის ის დეტალები გააცნო, რომლებსაც, მისი განცხადებით, პროკურატურა მალავს. შეხვედრაზე საუბარი გახმაურებული მკვლელობის გამოძიების მიმდინარეობას შეეხო. შეხვედრაში მონაწილეობდა დაზარალებულის ადვოკატიც. როგორც ზაზა სარალიძე აცხადებს, ის უნდობლობას უცხადებს მთავარ საგამოძიებო უწყებას.

ზაზა სარალიძე: „ - გავუზიარე პრეზიდენტის ადმინისტრაციას ჩემი მოსაზრება, რაც ჭეშმარიტებასთან ძალიან უახლოესია. ფაქტობრივად დამეთანხმნენ იმ გარემოებასთან დაკავშირებით, როდესაც დავუსაბუთე, თუ რატომ მაქვს რაღაც კონკრეტულ თემასთან ეჭვი.“
ანა ნაცვლიშვილი: „ - ამ საქმეს თავიდანვე ჰქონდა არაერთი კითხვის ნიშანი და რაც უფრო გაგრძელდა გამოძიება, სამწუხაროდ, ნაცვლად იმისა, რომ ეს კითხვის ნიშნები მოხსნილიყო და დამაჯერებელი პასუხები ყოფილიყო გაცემული, უფრო გამრავლდა კითხვები, როგორც დაზარალებულში, ასევე ფართო საზოგადოებაში. ძალიან მნიშვნელოვანია დ აამისთვის არსებობს მართლმსაჯულების სისტემა, რომ კითხვები, რომლებიც ჩნდება საქმესთან დაკავშირებით, როგორც დაზარალებულში, ასევე მის წარმომადგენლებსა და საზოგადოების ფართო წრეებში ამ კითხვებზე პასუხის გასაცემად არსებობს მართლმსაჯულების სისტემა.“
ალეკო ცქიტიშვილი: „ - ჩვენ ვხედავთ პროკურატურის მხრიდან ამ საქმეში არსებული მტკიცებულებების განადგურებას, კვალის არევას, მოწმეებზე ზეწოლას და მთელს ამ პროცესებში პირდაპირ თუ ირიბად მონაწილეობს პროკურატურის ყოფილი მაღალჩინოსანი მირზა სუბელიანი“.

ზვიად კუპრავა: „ - არის კონკრეტულ პირზე საუბარი, ვინც გასცა უშუალოდ ფარდულის დანგრევის დავალება და ბრძანება, ვინც უშუალოდ ხელმძღვანელობდა ამ ყველაფეს. ოღონდ ერთი მნიშვნელობით, ეს ადამიანი არ არის პროკურატურის  წარმომადგენელი ამ შემთხვევაში,  ეს არის შს სამინისტროს  მაღალი თანამდებობის პირი ეს  ადამიანი“. 

მთავარი პროკურორი ხორავას ქუჩაზე მოკლული მოზარდის მამასთან შეხვედრის მზადყოფნას ადასტურებს
ირაკლი შოთაძის განცხადებით, ერთ-ერთი საკითხი, რაზეც მან დაზარალებულებთან უნდა ილაპარაკოს, გამოძიების სამომავლო გეგმებია. თავის მხრივ, შეხვედრის პირობებზე საუბრობს ზაზა სარალიძე. მოკლული მოზარდის მამა აცხადებს, რომ პროკურატურა მას 6 თვის განმავლობაში ატყუებდა და უწყების სპეციალურ ჯგუფს ის მხოლოდ მის მიერ შექმნილ ჯგუფთან ერთად შეხვდება.

ირაკლი შოთაძე: „ - ჩემი წინადადება იყო, რომ შევხვედროდი დაზარალებულს ზაზა სარალიძეს და ეს წინადადება დღესაც ძალაში არის. ვერცერთი გარეშე პირი, რომელიც ამ საქმეში არ არის, ან ადვოკატი ან დაზარალებული ან ბრალდებული ან მათი ადვოკატი ვერ ჩაერთვება ამ პროცესში. ეს არის სამართლებრივი პროცესი და ვერ გაცდება ამ სამართლებრივ პროცესს. საშვი დაშვებული იყო, ბატონი ზაზა სარალიძე მოვიდა ერთ-ერთ გარკვეულ პიროვნებებთან ერთად, რომლების არ არიან ადვოკატები, შესაბამისად მას განემართა ჩვენი მხრიდან, რომ  ამ პროცესში ადვოკატის გარდა სხვა გარეშე პირი ვერ მიიღებდა მონაწილეობას, თუმცა მასზე საშვი დაშვებული იყო. ჩვენ ბრალდების მხარე და დაზარალებულები ვართ ერთ მხარეზე და ჩვენი მიხანი არის სწორედ რომ აღსრულდეს მართლმსაჯულება და ყველა დანაშაულის შესაძლო ჩამდენი დაისაჯოს კანონით უმკაცრესად.... დაზარალებულს შევთავაზეთ სამუშაო ჯგუფებში შეხვედრა, რომელშიც მე პირადად ჩავერთვები და მზად ვარ მის კითხვებს გავცე პასუხი და მე ვფიქრობ, რომ ეს ფორმატი არის ძალიან მნიშვნელოვანი იმიტომ, რომ ჩვენ გვექნება შესაძლებლობა გავაძლიეროთ ის თანამშრომლობა, რაც არის უმნიშვნელოვანესი, რათა ამ საქმეზე აღსრულდეს მართლმსაჯულება, იმიტომ რომ ჩვენ, ბრალდების მხარე და დაზარალებული ავრთ ერთ მხარეზე და ჩვენი მიზანია, რომ, აღსრულდეს მართლმსაჯულება და ყველა დანაშაულის შესაძლო ჩამდენი დაისაჯოს.“ 

ზაზა სარალიძე: „ - უნდათ ჯგუფის შექმნა? შექმნან, მე ჩემს ჯგუფს შევქმნი. ეს ადვოკატი იქნება, თუ ჩემი მეგობარი იქნება, თუ ჩემი ოჯახის წევრი იქნება, კეთილი ინებონ და მომისმინონ ისე. აღარ ვაპირებ დახურულ სივრცეში მაგათთან ჯდომას, დახურულ სივრცეში ფხაკაძესთან რაც ვიჯექი და გუგუშვილთან, საკმარისი იყო უკვე რა შეურაცხყოფებიც მივიღე.“
ხორავას ქუჩაზე არასრულწლოვნების მკვლელობის საქმის გამოძიებასთან დაკავშირებით  პოლიტიკური შეფასებები გაკეთდა პარლამენტში
ოპოზიცია ხელისუფლებას აკრიტიკებს. საპარლამენტო უმცირესობის წარმომადგენლები აცხადებენ, რომ აუცილებელია საპარლამენტო საგამოძიებო კომისიის შექმნა იმისათვის, რომ გამოძიებისადმი ნდობა იყოს სრულფასოვანი და სრულყოფილი, კომისიის შექმნის საჭიროებას ვერ ხედავენ მმართველ უმრავლესობაში. 

სოფიო კილაძე: „ - ოჯახი არის უმძიმეს მდგომარეობაში და ჩვენი, როგორც სახელმწიფოს პასუხისმგებლობაა და მე ღრმად მჯერა ამისა, რომ დავადგინოთ ობიექტური ჭეშმარიტება და საზოგადოებასაც გავაცნოთ რეალურად რა მოხდა.  ჩვენ გვქონდა კომუნიკაცია ბატონ ზაზასთან და ვაპირებთ უახლოეს დღეებში, როგორც კი ჩავალთ ქუთაისში, კომიტეტის ფარგლებში შევხვდეთ მამას და გავიზიაროთ მისი წუხილი კიდვ ერთხელ. ის კითხვები, რომლებიც მას აქვს გავიაროთ კიდევ ერთხელ. 

ეკა ბესელია: „ - ახლოვდება სასამართლოს საბოლოო განაჩენი და გადაწყვეტილება უნდა იყოს მიღებული. ველოდებით ყველანი ამ გადაწყვეტილებას და მე მინდა იმედი გამოვთქვა, რომ ეს იქნება სამართლიანი, ობიექტური და მხოლოდ კანონზე დაყრდნობილი გადაწყვეტილება და განაჩენი. მზად ვართ შეხვედრისთვის ნებისმიერ ფორმატში ჩვენ პოლიტიკოსები, ვისთანაც ისურვებს დაზარალებული ოჯახი შეხვედრას“.

კობა ნარჩემაშვილი: „ - ასეთი ჯგუფური დანაშაულის მიმართ ძალიან ბევრი კითხვაა, ბევრი მოსაზრებაა, დაზარალებულებს აქვთ თავიანთი აბსოლუტურად დასაბუთებული პოზიცები. მე მაინც ამ ეტაპზე იმ ადამიანების რიგს ვეკუთვნი, რომლებმაც უნდა მივიღოთ ის მოცემულობა, რომელსაც სასამართლო დაადგენს ამის შემდეგ ჩვენ შეგვიძლია ვიყოთ კრიტიკულები. თუმცა კითხვები მაქვს, აუცილებლად მექნება ამ ორგანოებთან დაკავშირებით კითხვები და იმედი მაქვს მოვისმენ ამ კითხვებზე პასუხს.“
სერგო რატიანი: „ - საზოგადოების უკმაყოფილება იზრდება, ვფიქრობ, რომ ამ სიტუაციის მეტ-ნაკლებად განმუხტისათვის, ამ დაძაბულობის განმუხტვისათვის, ამ უნდობლობის განმუხტისათვის, რომელიც დღეს არსებობს პროკურატურის მიმართ, ამ შემთხვევაში ერთადერთი გამოსავალი არის საპარლამენტო კომისიის შექმნა“. 

რომან გოცირიძე: „ - უნდობლობა ჩნდება ხელისუფლებისადმი, როდესაც არ სჯერათ, რომ გამოძიება ან სასამართლო იქნება ობიექტური და ამას ვხედავთ ახლა. ოჯახის წუხილი უნდა იყოს გათვალისწინებული და საზოგადოებამ უნდა მიიღოს ზუსტი პასუხი, რატომ არის ამდენი კითხვის ნიშანი, ემსახურება თუ არა ვინმეს პოლიტიკურ ან კერძო ინტერესებს და რა ვალდებულებები აქვთ თუნდაც იმ ჩინოვნიკების მიმართ, როდესაც ასეთი საყოველთაო ეჭვი ჩნდება გამოძიების მიმართ.“

თეა წულუკიანის განცხადებით,  მთავარია სიმართლე
იუსტიციის მინისტრმა ხორავას ქუჩის საქმესთან დაკავშირებით კომენტარი გააკეთა.
თეა წულუკიანი: „ - ძნელია, რა თქმა უნდა, რჩევა მისცე და ილაპარაკო იმ ოჯახზე, რომელიც გაუსაძლის ტკივილს განიცდის, მაგრამ მიუხედავად ამისა, როგორც ჩვენთვის ისე მათთვის სიმართლე არის მთავარი. ჩვენ ერთად უნდა ვიმუშაოთ იმისთვის, რომ არაერთი, მე ვიტყოდი, ბევრი მოწმე დუმს, მათთან რომ ვიმუშაოთ იმიტომ, რომ ისინი არიან ის არასრულწლოვანები, ვინც იყვნენ გარდაცვლილის მეგობრები. ალბათ, ამ მეგობრების ინტერესში უნდა იყოს პირველ რიგში მათი მეგობარი რა პირობებში დაიღუპა და იქნა მოკლული.  სწორედ მეგობრები დაგვეხმარონ სახელმწიფოს იმისთვის, რომ გარდაცვლილი მეგობრის საქმეზე ერთად დავადგინოთ სიმართლე“.
ენმ ბიძინა ივანიშვილის მმართველობის დროს დაზარალებულთა პრობლემების მოსაგვარებლად ახალ პროექტს იწყებს (რუსთავი-2)
"ხალხი ივანიშვილის წინააღმდეგ" - ბიძინა ივანიშვილის მმართველობის დროს დაზარალებულთა პრობლემების მოსაგვარებლად, "ერთიანი ნაციონალური მოძრაობა" ახალ პროექტს იწყებს. პარტიის წევრის, მურთაზ ზოდელავას თქმით, ისინი ყველა მოქალაქეს შეხვდებიან, ვინც მიიჩნევს, რომ უკანონოდ ჩამოერთვა სოციალური დახმარება ან გაათავისუფლეს სამსახურიდან, ან სხვა სახის ზარალი მიადგა და საგარანტიო სერტიფიკატებს გადასცემენ მათ. ხელისუფლებაში მოსვლის შემდეგ კი ამ პრობლემების მოგვარებას დაიწყებენ.

მურთაზ ზოდელავა: „ - მას შემდეგ, რაც  ენმ-მ მოიარა ყველა ქალაქი, ყველა სოფელი და ესაუბრა ძალიან ბევრ ადამიანს, რომელთა უმეტესეობასაც  აქვს ძალიან მძიმე სოციალური გარემო და როემლთა უმრავლესობასაც აქვს შეგრძნება, რომ  ისინი არიან  დაზარალებული ბიძინა ივანიშვილის მიერ, რომ მათ დაკარგეს რწმენა სახელმწიფოსი, რომ  მათ დაკარგეს მომავლის რწმენა. ჩვენ გადავწყვიტეთ, დავიწყოთ ძალიან მნიშვნელოვანი პროექტი, რომელსაც ჰქვია ხალხი ივანიშვილის წინააღდეგ. ეს პროექტი გულისხმობს ყველა ამ ადამიანთან კომუნიკაციას, ამ ადამიანების პრობლემების გაცნობას, რეგისტრაციას და შესაბამისი სერთიფიკატის გაცემას, რომ ხელისუფლებაში მოსვლისთანავე, პირველივე დღიდან, ერთიანი "ნაციონალური მოძრაობა" დაიწყებს მუშაობას ამ ადამიანების პრობლემების მოსაგვარებლად.“

ეკონომიკური ბლოკის მინისტრების განცხადებით,  საქართველოში პოზიტიური ეკონომიკური დინამიკაა

დიმიტრი ქუმსიშვილისა და მამუკა ბახტაძის შეფასებით, მსგავსი პოზიტიური დინამიკა ქვეყანაში 2014 წლის შემდეგ არ ყოფილა.

დიმიტრი ქუმსიშვილი: „ - ეს არის სწორედ ის შედეგი, რომელი შედეგისკენაც ჩვენ მივდივართ და ნამდვილად სასიხარულოა, 6.5%-იანი ზრდა. მხოლოდ აპრილის თვე რომ ავიღოთ, ბრუნვები წინა წლის ანალოგიურ პერიოდთან გაზრდილია 15%-ით, რაც კერძო სექტორში აქტიურობაზე მეტყველებს. ასევე, მინდა მოგახენოთ, რომ 4037 ახალი საწარმოა დარეგისტრირებული. ძალიან მნიშვნელოვანია ტურიზმიდან შემოსავლების ზრდა, რომელიც 27.5%-ით არის გაზრდილი, ნომინალში ეს 51 მლნ. დოლარზე მეტია.“ 

მამუკა ბახტაძე: „ - ეს კიდევ არის ერთი კარგი მაგალითი იმისა, რომ იმ რეფორმებს, რომელსაც საქართველოს მთავრობა ახორციელებს, ორიენტირებულია ეკონომიკურ ზრდაზე. ჩვენთვის ძალიან მნიშვნელოვანია, რომ იყოს ეკონომიკური ზრდის ტემპი მაღალი, მაგრამ ამავე დროს, მნიშვნელოვანია თვითონ ეკონომიკური ზრდის სტრუქტურა, რომ ის დოვლათი, რაც ქვეყანაში იქმნება, თანაბრად გადანაწილდეს ყველა მოქალაქეზე და ჩვენ მივიღოთ საქართველოში ინკლუზიური ტიპის ეკონომიკური ზრდა.“ 
ნატო-საქართველოს წვრთნებისა და შეფასების ერთობლივმა ცენტრმა დაარსებიდან 2 წლის იუბილე აღნიშნა

ცენტრის პირად შემადგენლობასა და მოწვეულ სტუმრებს თარიღი ლევანი იზორიამ პირადად მიულოცა. მინისტრმა მადლობა გადაიხადა ცენტრის განვითარებაში შეტანილი წვლილისთვის და ვიცე პოლკოვნიკი მარიუს  ნილსენი ქაქუცა ჩოლოყაშვილის სახელობის მედლით დააჯილდოვა, თავდაცვის მინისტრმა დ აგენერალური შტაბის უფროსმა შტაბის ახალი შენობა საზეიმოდ გახსნეს.
ლევან იზორია: „ - დღეს სიმბოლურად ასევე გავხსენით ახალი შტაბის შენობა. სწორედ ამ ცენტრის ფარგლებში მიმდინარეობს ინტენსიურად და წარმატებულად საქართველოს თავდაცვის მზადყოფნის პროგრამა და სულ მალე ჩვენ ვუმასპინძლებთ ნატო- საქართველოს ერთობლივ წვრთნებს. ასე რომ დინამიკა არის ძალინ  პოზიტიური, მზარდი, რაც მტკიცე საფუძველს გვაძლევს ნატოში საქართველოს გაწევრიანებისთვის დ აეს ცენტრი არის სწორედ სიმბოლო იმ ნაყოფიერი, პრაქტიკული თანამშრომლობისთვის, რომელიც განსაკუთრბით უელსის სამიტის შემდეგ ნატო-საქართველოს არსებითი პაკეტის განხორციელების კუთხით შიქმნა ჩვენს ურთიერთობებში.“
მარიუს ნილსენი: „ - დღეს ჩემთვის ძალიან მნიშვნელოვანი დღეა. მოხარული ვარ დ ავამაყობ, რომ ორი წლის განმავლობაში ნატო- საქართველოს წვრთნისა და შეფასების ერთობლივ ცენტრში ვმსაუხრობდი. ამ პერიოდში ძალისხმევა არ დვაიშურეთ დ ამნიშვნელოვან შედეგებსაც მივაღწიეთ. ბოლო ორ წელიწადში ნატოსა და აშშ-ს ჩართულობით მრავალი სწავლება ჩატარდა, რომელშიც 10 000- ზე მეტი სამხედრო მოსამსახურე მონაწილეობდა. იმედი მაქვს, რომ მომავალში ეს ცენტრი განაგრძოსბ იყოს პრაქტიკული შეხების მთავარი ადგილი ნატოსა და  საქართველოს შორის“.

გერმანულმა "შპიგელმა" საქართველოს შს მინისტრის ვრცელი ინტერვიუ გამოაქვეყნა („იმედი“)

კითხვები უვიზო მიმოსვლის რეჟიმს, თავშესაფრის მაძიებელთა რაოდენობას, ქართველების მიერ ევროპაში ჩადენილი კრიმინალის დონეს და სტატისტიკას ეხება. გიორგი გახარია უვიზო რეჟიმს საქართველოს უდიდეს მონაპოვარს უწოდებს, რომლის შენარჩუნებაც უმნიშვნელოვანესი ამოცანაა. მინისტრი ჟურნალისტს აცნობს მონაცემებს, რომლის მიხედვითაც, საქართველოს მრავალი მოქალაქე, ყველა წესის დაცვით, სარგებლობს უვიზო მიმოსვლით. რაც შეეხება თავშესაფრის მაძიებელთა ტალღას, გახარიას განცხადებით, ეს განსაკუთრებული შემთხვევა არ არის, რადგან მსგავსი ტენდენცია ევროპის სხვა ქვეყნებთან მიმართებითაც ფიქსირდება. მინისტრი ამბობს, რომ პირველი წელი კრიტიკული ფაზაა, რომელსაც, როგორც წესი, კლება მოჰყვება. მაგ., საქართველოს შემთხვევაში თავშესაფრის მაძიებელთა რაოდენობა იანვრიდან აპრილამდე 58%-ით შემცირდა. რაც შეეხება კრიმინალს, მინისტრის ინფორმაციით, აქაც დადებითი ტენდენციაა. „ -  ჩვენ მტკივნეულად განვიცდით თითოეულ შემთხვევას და არ ვაკნინებთ ფაქტებს, თუმცა მიმაჩნია, რომ უვიზო რეჟიმის გაუქმების საფუძველი ნამდვილად არ არსებობს“, - აცხადებს გიორგი გახარია. მინისტრი საუბრობს პრევენციულ ღონისძიებებზეც, მაგალითად, გვარის შეცვლის შესაძლებლობის შეზღუდვაზე და საპოლიციო თანამშრომლობაზე ევროკავშირის ქვეყნებთან. 
საატესტატო გამოცდებზე 11 000 მოსწავლე ჩაიჭრა (რუსთავი-2)

ჩაჭრილი მოსწავლეების რაოდენობა სისტემაში არსებულ პრობლემებზე მიუთითებს. 1500-მდე სკოლაში საატესტატო გამოცდები 49 ათასმა მოსწავლემ ჩააბარა, რაც იმას ნიშნავს, რომ ყოველმა მეხუთემ მინიმალური ზღვარის გადალახვა ვერ შეძლო. მოსწავლეებისთვის ყველაზე რთული წელსაც მათემატიკისა და უცხო ენის გამოცდა აღმოჩნდა. ექსპერტები სასწრაფო რეფორმირების აუცილებლობაზე საუბრობენ.

ივა მინდაძე: „ - პრობლემად რჩება რამდენიმე საგანი, განსაკუთრებით საბუნებისმეტყველო საგნები, ეს გასაკვირიც არაა, თუ გავითვალისწინებთ სახელმწიფოს შეფასებას, თუ გავიხსენებთ საერთაშორისო კვლევებს, რომელიც ტარდება საქართველოში, საკმაოდ არასახარბიელო ვითარება გვაქვს ამ საგნებში და ეს ვლიდება კიდევაც გამოსაშვებ გამოცდებში.“
ქართული ენისა და ლიტერატურის გამოცდაში ჩაიჭრა 3%, უცხო ენასა და მათემატიკაში 12 -12%, ისტორია კი მოსწავლეთა 4%-მა პროცენტმა ვერ ჩააბარა. გამოცდების ეროვნულ ცენტრში განმარტავენ, რომ 11 ათას ჩაჭრილს შორის არიან ის მოსწავლეებიც, რომლებმაც სკოლის დამთავრება და ატესტატის მოპოვება წინა წლებშიც ვერ შეძლეს და წელს გამოცდები ხელახლა ჩააბარეს. გასულ წელსაც საატესტატო გამოცდებში 11 ათასამდე მოსწავლე ჩაიჭრა.

შალვა ტაბატაძე: საატესტატო გამოცდები ჩემთვის არის ცალსახა ინდიკატორი, რომ განათლების სისტემაში რეფორმები არ ხორციელდება... მაგ. სამცხე-ჯავახეთის რეგიონში ეს [ჩაჭრის მაჩვენებელი] მაჩვენებელი აღწევს 38%-ს, 40%-ს, იგივე ქვემო ქართლის რეგიონში, ეს მაჩვენებელი აღწევს 52%-ს. ის მაჩვენებელი, რაც დღეს გვაქვს, გვაქვს თბილისის და დიდი ქალაქების ხარჯზე. კიდევ უფრო ღრმად თუ ჩავალთ და სწავლების ენას შევადარებთ აღმოჩნდება, რომ არაქართულენოვან სკოლებში შედეგი გვაქვს კიდევ უფრო დაბალი“.

რეზო აფხაზავა: „ - საატესტატო გამოცდებზე დღევანელი ცვლილებებიდან გამომდინარეც უკიდურესად მინალურ ზღვარზეა საუბარი, რადგან მინიმალურ კომპეტენცია თუ აქვს ყველა ჩააბარებდა ამას და ჩვენ აქ სერიოზული პრობლემები გვაქვს, რეალურად დღეს რეპეტიტორობა, რომ არ იყოს ძალიან გავრცელებული, ეს მონაცემი გაცილებით უარესი იქნებოდა.“ 

კავკასიის უნივერსიტეტში  ეკონომიკის სკოლის პრეზენტაცია გაიმართა

უნივერსიტეტმა  გააფორმა ურთიერთთანამშრომლობის მემორანდუმები ეკონომიკის სამინისტროსა და ეროვნულ ბანკთან. პრეზენტაციას ფინანსთა მინისტრი მამუკა ბახტაძე და ეკონომიკის მინისტრის მოადგილე ეკა ნიქაბაძე ესწრებიოდენენ.
მამუკა ბახტაძე: „ - მე დარწმუნებული ვარ, რომ მომავალში ეს მიმაღტულება კიდევ უფრო პოპულარული გახდება და ბუნებრივია სახელმწიფომ უნდა გავაკეთოთ მაქსიმუმი ყველა მოქალაქის ჩართულობით, რომ საქართველო მართლაც გადავაქციოთ რეგიონალური დანიშნულების განათლების ცენტრად. ეს არის ძალიან მნიშვნელოვანი ეკონომიკური აქტივობისთვის. ამავე დროს ჩვენ არ უნდა შევეცადოთ, რომ ჩვენს მშპ-ში მინიმუმ ორნიშნა ციფრი ქონდეს განათლების სექტორს, მაშინ ინქბა ჩვენი ეკონომიკა სწორედ  წარმატებული. კიდევ ერთხელ მსურს ყველას მივულოცო დღევანდელი დღე.“
მარიხუანას მოხმარებაზე, შესაძლოა, ადმინისტრაციული პასუხისმგებლობაც გაუქმდეს - პროცესი საკონსტიტუციო სასამართლოში მიმდინარეობს
 “გირჩის” პრეზიდენტობის კანდიდატის, ზურაბ ჯაფარიძისა და ამავე პოლიტიკური მოძრაობის ერთ-ერთი ლიდერის, ვახტანგ მარგველაშვილის ერთობლივ სარჩელზე საკონსტიტუციო სასამართლო მსჯელობს.“გირჩის” ლიდერებს პოზიტიური მოლოდინი აქვთ. მოსარჩელეები იმ ნორმის გაუქმებას ითხოვენ, რომელიც მარიხუანას მოხმარების შემთხვევაში, ითვალისწინებს ადმინისტრაციულ ფულად ჯარიმას.

ზურაბ ჯაფარიძე: „ - თუ საკონსტიტუციო სასამართლო გაიმეორებს იმ ლოგიკას, რა ლოგიკითაც მან იხელმძღვანელა, როდესაც გამოიტანა გადაწყვეტილება საქმე  ნომერ 732-თან მიმართებაში, რომელიც იყო ჩვენი წინა სარჩელი. ეს ნიშნავს, რომ  საკონსტიტუციო სასამართლო გაიმეორებს იგივეს, რომ ადამიანის სხეული არის მისი საკუთრება, ადამიანი თავისუფალი არსებაა, მას აქვს უფლება, რომ გაყვეს პიროვნული განვითარების საკუთარ გზას, მათ შორის ისიც, თუ მას აქვს სურვილი, რომ მოიხმაროს მარიხუანა, რადგან ამ ქმედებით ის ზიანს არ აყენებს სხვა დამიანებს, მას ექნება ამის უფლება, შესაბამისად გააუქმებს ადმინისტრაციულ სარჩელს, 500 ლარიანს, რომელიც არის ადმინისტრაციულ კოდექსში.“
იაგო ხვიჩია: „ - ლეგალიზაცია ჩვენ შეგვიძლია, გამოვიყენოთ მხოლოდ ერთადერთი მნიშვნელობით, მოხმარების ლეგალიზება, რომ მოხმარება არ არის დასჯადი. მაგრამ, რაც შეეხება უბრალოდ მარიხუანის ლეგალიზაციას, ის შეიცავს უამრავ სხვა ასპექტს, რომელსაც ეს დღევანდელი ჩვენი სასამართლო პროცესი ვერ გადაწყვეტს. ამიტომ საუბარი არასწორია, თუ ვიტყვით, რომ ეს არის მარიხუანის ლეგალიზაცია, რადგან ბევრ სხვადასხვა ასპექტებს მოიცავს ეს ტერმინი, მაგრამ, ჩემი აზრით, არ იქნება მაინცდამაინც მძიმე შეცდომა, თუ ვიტყვით, რომ მარიხუანის მოხმარების ლეგალიზაცია. მოწევის ლეგალიზაცია“.
გვანცა ფირალიშვილი: „ - ყველა ნარკოტიკი იწვევს ზიანს, ეს არის საფრთხის და რისკების შემცველი და აუცილებელია პირველი დევიზი, რაც შეიძლება ექიმმა გააკეთოს ეს არის, რომ არ მოიხმაროთ არანაირი ნარკოტიკი“.

იმ შემთვევაში თუ საკონსტიტუციო სასამართლო მარიხუანას მოხმარებაზე ადმინისტრაციულ სანქციებსაც გააუქმებს, კანონმდებლებს კოდექის 45-ე მუხლის შეცვლა მოუწევთ. ამ მუხლში წერია, რომ  გასაღების გარეშე, მცირე ოდენობით უკანონოდ შეძენა-შენახვა ან ნარკოტიკული საშუალების ექიმის დანიშნულების გარეშე მოხმარება 500 ლარით დაჯარიმებას იწვევს. ხოლო თუ  ამ ზომის გამოყენება არასაკმარიად იქნება მიჩნეული, 15-დღიანი ადმინისტრაციული პატიმრობა გამოიყენება.

ეკა ბესელია: „ - რა დათქმები უნდა არსებობდეს მაშინ, კითხვას ვსვამ. ისეთი პირების მიმართ, როგორიც არის პოლიტიკური თანამდებობის პირი ან პოლიციელი ან სამხედრო მოსამსახურე ან პედაგოგი? ხომ უნდა ვიფიქროთ ამაზეც?“ 

საკონსტიტუციო სასამართლომ გასული წლის 30 ნოემბერს დაადგინა, რომ ადამიანის კონსტიტუციურ უფლებას ეწინააღმდეგება, როდესაც მარიხუანას მოხმარებაზე მისი სისხლის სამართლებრივი დევნა იწყება. გამოყენებული იქნება თუ არა იგივე პრინციპი ადმინისტრაციული ჯარიმის გაუქმების მოთხოვნის შემთხვევაში, ჯერ უცნობია. უცნობია, გადაწყვეტილების გამოცხადების ზუსტი დროც.  

ტერორისტების საქმეზე სასამართლო პროცესი შედგა
ახმედ ჩატაევის ხელშეწყობისთვის 6 ბრალდებულის პროცესი გაიმართა. ადვოკატები ამბობენ, რომ ბადურ ჩოფანაშვილსა და ზურაბ გორკანაშვილს საპროცესო შეთანხმება გაუფორმდებათ, რადგან მათ სხვა ბრალდებულების წინააღმდეგ მიცეს  ჩვენებები. ჩოფანაშვილი ჩვენებაში ახმედ ჩატაევის საქართველოში შემოსვლის შემდეგ ბათუმიდან თბილისამდე მგზავრობისა და ვარკეთილში  დაბინავების დეტალებს ყვება.

ბადურ ჩოფანაშვილი:  „ - მე და რუსლან ალდამოვი მანქანით მივედით აჭარის მაღალმთიან სოფელში, რომელიც იყო საზღვრისპირა. აღნიშნულ სოფელს ერტყა მთები და ტყე. ჩემი აზრით, სწორედ ამ გზით შემოვიდნენ თურქეთიდან ახმედ ჩატაევი თანმხლებ პირებთან ერთად. ასევე მას ახლდა ქართველი წარმოშობით აჭარელი ბიჭი, რომელსაც კარგად უნდა სცოდნოდა აღნიშნული გზა. სამი მამაკაციდან მე ვიცანი ერთი. იგი იყო ახმედ  ჩატაევი. მოგეხსენებათ, რომ ახმედ ჩატაევს მე პირადად არ ვიცნობდი. მის შესახებ მე ვიცოდი ტელევიზიის საშუალებით, როდესაც მასზე საუბრობდნენ ლაფანყურის სპეცოპერაციასთან დაკავშირებით. ასევე ჩემთვის საინფომრაციო საშუალებებით ცნობილი იყო, რომ ახმედ ჩატაევი იმყოფებოდა სირიაში და მონაწილეობას იღებდა საომარ მოქმედებებში. ტერორისტული ორგანიზაცია ისლამური სახელმწიფოს რიგებში“.

ეს ჩვენება ბაადურ ჩოფანაშვილმა 22 მაისს მისცა სასამართლო პროცესზე. ჩოფანაშვილი ახმედ ჩატაევთან კავშირს უარყოფს და ამბობს, რომ არ იცოდა ვის ხვდებოდა საზღვართან რუსლან ალდამოვთან ერთად. მისი განცხადებით, 2017 წლის ოქტომბრის ბოლოს მას ალდამოვი ტელეფონით დაუკავშირდა და სთხოვა ბათუმში გაყოლოდა. მიზეზად ჩეჩენი  ტურისტების დახვედრა და სასეირნოდ დასავლეთში წაყვანა დაასახელა.

ბადურ ჩოფანაშვილი: „ - რუსლან ალდამოვთან კამათისას მე გამოვხატე წყენა, რომ  თუ  ქართველმა ტოლიკამ იცოდა ახმედ ჩატაევის საქართველოში ჩამოსვლის შესახებ მე, მუსლიმ ძმას რატომ დამიმალა ეს ამბავი, რაზეც რუსლან ალდამოვმა მიპასუხა, რომ ტოლიკა იგივე ანატოლი ბერძენიშვილი ახმედ ჩატაევს იცნობდა 2012 წლიდან, როდესაც ახმედ ჩატაევი იმყოფებოდა საქართველოში და ეხმარებოდა მას საჭიროების შემთხვევაში. როგორც მე რუსლან ალდამოვმა მითხრა, იმ პერიოდიდან ისინი იყვნენ ძმაკაცები და ახმედ ჩატაევი ენდობოდა ტოლიკას და სწორედ აღნიშნულის გამო, ჩემი აზრით, ტოლიკამ იგივე ანატოლი ბერძენიშვილმა თავიდანვე იცოდა ახმედ ჩატაევის საქართველოში ჩამოსვლის შესახებ“.

 ჩვენებაში ბრალდებული ჩოფანაშვილი ბათუმიდან თბილისამდე გზის დეტალებსაც ყვება.

ბადურ ჩოფანაშვილი: „ - მგზავრობის დროს რუსლან ალდამოვი მანქანაში მჯდომ პირებს ესუბრებოდა ხან ჩეჩნურ და ხან რუსულ ენაზე. იგი ქართველ მამაკაცს მიმართავდა აბდულ ხამანის სახელით, ხოლო ჩეჩენი ეროვნების მამაკაცს აბუჰურეირას სახელით, ხოლო ჩატაევს მიმართავდა ბრატ. სოფლიდან ჩამოსვლისას ბათუმამდე გზაში ახმედ ჩატაევმა თქვა, რომ იგი იყო ძალიან დაღლილი პისტოლეტების ტარებით და ასევე წელზე დამაგრებული მძიმე ქამრით. როგორც მე მივხვდი, ეს არ იყო ჩვეულებრივი  ქამარი, არამედ იყო ე.წ. შაჰიდის ქამარი, რის გამოც მე ძალიან შემეშინდა. ასევე საუბრისას აბუჰურეირამ თქვა, რომ ისე იყვნენ  დაღლილი, რომ ქურთუკის შიგნით მოთავსებული პისტოლეტიც კი ამძიმებდათ. მათის აუბრიდან გამომდინარე მე მივხვდი, რომ აბუჰურეირასაც და აბურაჰმანსაც თან ჰქონდათ პისტოლეტები.“
ჩოფანაშვილი ჩვენებაში საუბრობს ზურაბ იდოიძის შესახებაც, თუმცა თემირლან მაჩალიკაშვილზე დასმული კითხვის საპასუხოდ ბრალდებული ამბობს, რომ მას არ იცნობდა.

ბადურ ჩოფანაშვილი: „ - თემირლან მაჩალიკაშვილს მე არ ვიცნობდი. იგი ასაკით ჩემზე პატარაა და მასთან ურთიერთობა არასდროს მქონია. რაც შეეხება ქიზირ მარგოშვილს, მე მას ვიცნობდი შორიდან. ვიცი, რომ ის არის სოფელ დუისის მაცხოვრებელი და მასთან ახლო ურთიერთობა არ მაქვს. ასევე ჩემთვის მათი კავშირებისა და საქმინობის შესახებ უცნობია“.

ჩოფანაშვილის ადვოკატი საპროცესო შეთანხმების გაფორმების თხოვნით პროკურატურას მიმართავს. შესაძლოა ჩოფანაშვილს საბოლოოდ პატიმრობის წლები შეუმცირდეს. დაცვის მხარეს პასუხი არ მიუღია. საქმის პროკურორი მხოლოდ იმას ამბობს, რომ საპროცესო შეთანხმების გაფორმება შესაძლებელია.

დალი ბარბაქაძე: „ - თითქოს ჩოფანაშვილმა ეს ყველაფერი მოიგონა თავის გადასარჩენად, ეს არ შეესაბამება სინამდვილეს, რადგან საქმეში არაერთი მტკიცებულება არსებობს და არაერთი მოწმის ჩვენება ამასთან დაკავშირებით, რაც ჩოფანაშვილის ჩვენებას ადასტურებს.“
ნანა ხუნჯუა: „ - მან დაადასტურა ფაქტობრივი გარემოებები, რასაც ბრალდება მას ედავება, თუმცა ამ გარემოებებს ის აძლევს სხვა შეფასებას. საპროცესო გარიგების გაფორმება ამ ეტაპზე არ განიხილება, თუმცაღა, ჩვენ ვფიქრობთ, რომ არ არის გამორიცხული“.

ირაკლი ბენია: „ - სანამ ჩვენებას არ მისცემს, მამანდე საპროცესო შეთანხმებასთან დაკავშორებით საუბარი არ მიმდინარეობს და არც დაცვის მხარეს არ მიგვიმართავს.“
მარიამ კუბლაშვილი: „  - რატომ უფორმდებათ ამ ადამიანებს საპროცესო შეთანხმება, რატომ, რა კრიტერიუმით, რომ მათ ხელი დაადეს სხვას?! ეს იხსნის, ვთქვათ თუ ისინი საზოგადოებისთვის საშიშები არიან, ეს იხსნის შემდგომ საზოგადოებას?“
ხობის რაიონში სამი მამაკაცი მოკლეს

წინასწარი ინფორმაციით, სოფელ პირველ მაისში ერთ-ერთმა დაღუპულმა ჯერ 2 ახალგაზრდას გაუხსნა ცეცხლი, შემდეგ კი სიცოცხლე თვითმკვლელობით დაასრულა. მეზობლების ინფორმაციით,  ახალგაზრდა  დაცვის პოლიციაში მუშაობდა და ფლობდა ცეცხლსასროლ იარაღს. ვრცელდება ინფორმაცია, რომ სამივე დაღუპული ახლო მეგობრები იყვნენ. რა გახდა მომხდარის მიზეზი ჯერჯერობით უცნობია. ცხედრები ქუთაისში ექსპერტიზაზე გადაასვენეს, გარდაცვლილები ფარცვანიების ოჯახში ნახეს. ადგილზე ექსოერტ-კრიმინალისტები მუშაობენ, გამოძიება დამამძიმებელ გარემოებაში განზრახ მკვლელობის მუხლით მიმდინარეობს.

2012 წლამდე გოგიტა ფარცვანია, რომელმაც სავარაუდოდ ორი მკვლელობის შემდეგ თავი მოიკლა  შსს-შიმუშობდა, იყო ფოთის საქალაქო სამმართველოს ინსპექტორ-გამომძიებელი, 2012 წლის შემდეგ მოხდა მისი დათხოვნა ორგანოებიდან და შემდეგ უმუშევარი იყო, ამ ეტაპზე მუშაობდა სვანეთში, კერძო დაცვის სამსახურში.
საბროკერო კომპანია „ეფიქს გრუპში“ კრიმინალური პოლიცია შევიდა

ჩატარდა ჩხრეკა. ტერიტორია შემოსაზღვრულია პოლიციის სპეციალური ლენტით. შსს-ს განცხადებით, საგამოძიებო მოქმედებები, ერთ-ერთ საქმესთან დაკავშირებით, მიმდინარეობს,  სხვა ინფორმაციას უწყებაში არ აზუსტებენ. დაახლოებით 5 საათის განმავლობაში მიმდინარეობდა შენობაში საგამოძიებო საქმიანობა, დიდი რაოდენობით დოკუმენტიაცია წაიღო პოლიციამ კომპანიიდან, ასევე ტექნიკა და დაკითხვაზე გადაიყვანეს კომპანიის ერთ-ერთი ხელმძღვანელი და ორი თანამშრომელი. შესაძლოა საქმე ეხებოდეს დიდი რაოდენობით ფულის გათეთრებას.
ეროვნულ არქივში საქართველოს პირველი რესპუბლიკის მთავრობის თავმჯდომარის შესახებ შექმნილი ალბომის პრეზენტაცია გაიმართა
ალბომში ,,ნოე რამიშვილი” უამრავი ახალი, დღემდე ფართო საზოგადოებისთვის უცნობი მასალაა თავმოყრილი. პუბლიკაცია მკითხველს საშუალებას მისცემს გაეცნოს პირველი მთავრობის თავმჯდომარის, ნოე რამიშვილის ფოტოებს, დოკუმენტებს, წერილებს, სხვადასხვა პოსტზე მუშაობისას გამოცემულ ბრძანებებს და სხვა მნიშვნელოვან დოკუმენტებს.

თეა წულუკიანი: „ - ჩვენ ვაგრძლეებთ და წლის ბოლომდე გავავრცელებთ პირველი დემოკრატიული რესპუბლიკის 100 წლისთავის არნიშნვას, მაშინდელი პირველი რესპუბლიკის პოლიტიკოსები, ქალები და კაცები ახერხებდნენ იმს, რომ ყოფილიყვნენ თავის დროზე წინ, რომ ქონოდათ უმაღლესი პოლიტიკური კულტურა, ეშენებინათ სახელმწიფო და ეკეთებინათ ისეთი საქმე, რომელიც 100 წლის მერე, დღესაც კი ზოგიერთი მსოფლიოს სახელმწიფოსთვის მსაბაძის შეიძლება იყოს“.

მიშელ რამიშვილი: „ - ძალიან დიდი პატივია ჩემთვის საქართველოში ყოფნა, ეს წიგნი მიზნად ისახავს, რომ საქართველომ უკეთ გაიგოს ნოე რამიშვილის წვლილის შესახებ მაშინდელ მთავრობაში, 70-წლიანმა საბჭოთა ოკუპაციამ პირველი რესპუბლიკის შესახებ ისტორია წაშალა, ამიტომ ჩემი სურვილია სკოლებში თავიდან დაიწყოს ამ ისტორიის სწავლება, რათა ბავშვებმა იცოდნენ რა არის ჩვენი წარსული და ამაყოდბნენ ამით“.

გიორგი შარვაშიძე: „ - ეს არის ერთ-ერთი ექვს წიგთაგანი, რომელიც გამოიცა ამ თემატიკასთან დაკავშირებული, ნოე ჟორდანიას ალბომის პრეზენტაცია გუშინ ჩატარდა თსუ-ში,  წიგნის პრეზენტაციაც შედგა უკვე, მოსამზადებელია კაუცკის თარგმანი, რომელიც ცოტა ხანში გამოიცემა და ეს არის ძალიან კარგი,  ეს შეიტანს გარდატეხას ჩვენს ისტორიოგრაფიაში“.

ირაკლი შოთაძემ ქვემო ქართლის საოლქო და რუსთავის რაიონული პროკურატურის ახალი შენობა გახსნა

პროკურატურის მუშაკთა პროფესიული დღისა და საქართველოს პროკურატურის იუბილესთან დაკავშირებით, საქართველოს მთავარმა პროკურორმა ქვემო ქართლის საოლქო და რუსთავის რაიონული პროკურატურის ახალი შენობა გახსნა. ირაკლი შოთაძემ თანამშრომლებს პროფესიული დღე და ახალი შენობის გახსნა მიულოცა.
საქართველოში დაბრუნებულ 339 მიგრანტს მცირე ბიზნესის დასაწყებად გრანტი გადაეცა

საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს სარეინტეგრაციო დახმარების პროგრამის ფარგლებში, საქართველოში დაბრუნებულ 339 მიგრანტს მცირე ბიზნესის დასაწყებად გრანტი გადაეცა. დევნილთა და განსახლების მინისტრი სოზარ სუბარი კახეთის რეგიონში იმ დაბრუნებულ მიგრანტებს შეხვდა, რომლებსაც სახელმწიფომ პროექტები დაუფინანსა.

სამინისტროს ინფორმაციით, არალეგალური ემიგრაციიდან დაბრუნებულ მიგრანტებს საკუთარი შემოსავალი აქვთ და ქვეყნის დატოვებაზე აღარ ფიქრობენ. „საქართველოში დაბრუნებულ მიგრანტთა სარეინტეგრაციო დახმარების პროგრამის“ ფარგლებში, კახეთის რეგიონში, ჯამში 28 პროექტი დაფინანსდა.

იწყება თოიძის სახელობის სამხატვრო სასწავლებლის შენობის დემონტაჟი (რუსთავი-2)

ძეგლის სტატუსის მოლოდინში 3 წლის განმავლობაში გაურკვეველი იყო ისტორიული ნაგებობის ბედი თბილისში, ჭონქაძის 21-ში, მის კედლებშიც არაერთი თაობა აღიზარდა. შენობის გასხვისების შემდეგ ახალი ინვესტორი მერიისგან დემონტაჟის უფლებას ითხოვდა, საბოლოოდ თანხმობა საუკუნოვანი ნაგებობის ნგრევაზე დედაქალაქის ახალმა მერმა გასცა. მუშები შენობას ნგრევას სულ მალე დაიწყებენ. კედლის მხატვრობას აქ თაობები ქმნიდა 1945 წლიდან 2000-იანებამდე. სასწავლებლის კედლებში მხატვრობა, მოდელირება, არქიტექტურული დეტალების ძერწვა და ლითონის მხატვრული დამუშავება 800-მდე სტუდენტმა ისწავლა.  ახლა ისტორიას მხოლოდ მათი 600-მდე ჯილდო დარჩება.

შენობა მეოცე საუკუნის დასაწყისიდან, თბილისში ყველაზე მაღალი რანგის სტუმრებს მასპინძლობდა. დედაქალაქის პრესტიჟულმა სასტუმრომ ფუნქციონირება მეორე მსოფლიო ომის დასრულებისთანავე შეწყვიტა და ახალი დატვირთვა შეიძინა.

ყველაფერი 2015 წლიდან მერმა დავით ნარმანიამ დაიწყო. როდესაც სასწავლებლისთვის კულტურული მემკვიდრეობის ძეგლის სტატუსის მისანიჭებლად კვლევა შეუკვეთა, 215 ათასი ლარი გადაიხადა, ვიდრე კვლევას წერდნენ, შენობა ეკონომიკის სამინისტრომ გაყიდა. ახალი მფლობელები მერიას დანგრევის უფლებას სამი წლის განმავლობაში სთხოვდნენ, თუმცა ნარმანია უარით ისტუმრებდა და წერდა, რომ შენობისთვის ძეგლის სტატუსის მინიჭება იგეგმებოდა. საბოლოოდ დანგრევის ნებართვა, თბილისის ახალმა მერმა კახი კალაძემ გასცა.

ლევან ხაბეიშვილი: ნარმანიასაც, რომ არ უკადრია ისეთს კადრულობს კახი კალაძე... კახი კალაძეს არც კულტურა არ აინტერესებს, არც თბილისი არ აინტერსებს, არც თბილისელები არ აინტერსებს, როცა საქმე ეხება ბიზნესს, როცა საქმე ეხება ფულს და როცა საქმე ეხება კონკრეტულ კორუფციას, ეს არის კონკრეტული გადაწყვეტილებები მისივე ზონალური შეთახმებით, სადაც კალაძემ გაზარდა კოეფიციენტი, სადაც გასცა დემონტაჟის უფლება და ჩვენ აქ კულტურის მემკვიდრეობის ძეგლის ნაცვლად ხვალ მივიღებთ სასტუმროს.“
დოკუმენტებით ირკვევა, რომ მერიას შენობის დანგრევის ბრძანების გაცემა გაუჭირდა. 2018 წლის 12 აპრილს საბჭოს 6 წევირიდან 3 დემონტაჟის წინააღმდეგი იყო, ზუსტად ერთი კვირის შემდეგ საბჭოს იმავე შემადგენლობიდან წინააღმდეგი მხოლოდ ერთი წავიდა.

გოკა გაბაშვილი: „ - ეს გააკეთეს იგივე კომისიის ხელით, რომელიც წლის განმავლობაში ამაზე ამბობდა უარს, ეს არის ან ადმინისტრაციული ზეწოლის შედეგი, ეს ვერ იქნება პროფესიული გადაწყვეტილების ცვლილება, ეს არის ადმინისტრაციული ზეწოლა მერი კალაძისგან.“
ლილე ლიპარტელიანი:  „ - 23 აპრილს ასევე იმსჯელა ურბანულმა სამსახურმა და კალაძემ ხელი მოაწერა სპეციალურ ზონალურ შეთანხმებას, ისტორიულ ნაწილში, სადაც კა1 კოეფიციენიტი 0,5-ია, სპეციალური ზონალური შეთანხმება გაკეთდა, იმ მასშტაბს, რაც ჭონქაძის ქუჩას ჯერჯერობით კიდევ დაცული აქვს ეს დაარღვევს.“
კახა კალაძე: „ - ეს შენობა-ნაგებობა ძეგლი არ არის, მე, როგორც ვიცი, ხორციელდება სასტუმრო კომპლექსის მშენებლობა, თუმცა მშენებლობის ნებართვა ჯერ გაცემული არ არის. დემონტაჟთან დაკავშირებით გაცემულია ნებართვა, რადგან უნდა აშენდეს სასტუმრო კომპლექსი.“
ნატა ფერაძე: „ - ნარმანიას თუ ვეძახდით თემურ ლენგს, კალაძე არის ცუნამი, ვეზუვი... რატომ არ ელოდებიან გენგეგმას, რომლის გარეშეც არ შეიძლება ამხელა პროექტების მიღება და დადასტურება ანუ ყველაფერი ფარსია, ტიპი მოვიდა და ასე პირდაპირ ვეზუვივით, ყოველგვარი ლოგიკის გარეშე კლავს ქალაქს.

ლომისობაზე დე ფაქტო რეჟიმმა საქართველოს მოქალაქეებს ე.წ. საზღვართან მდებარე ტაძრამდე მისვლას აუკრძალა

სამართალდამცავები იყვნენ მობილიზებული სოფელ კირბალთან და მეჯვრისხევთან.  ლომისობას პოლიციამ ლომისის წმინდა გიორგის ტაძრამდე მოქალაქეებს გადაადგილება აუკრძალა. უსაფრთხოების ნორმების გამკაცრება ევროკავშირის ცხელი ხაზით მიღებული შეტყობინების შემდეგ გადაწყდა. დე ფაქტო რეჟიმი საქართველოს მოქალაქეებს ე.წ. საზღვართან მდებარე ტაძრამდე მისვლას უკრძალავს და დაკავებით ემუქრება. საქართველოს შინაგან საქმეთა სამინისტროს თანამშრომლებთან ერთად, ადგილზე არიან ევროკავშირის დამკვირვებლები.
მლეთაში ლომისობასთან დაკავშირებით, 80-მდე მაშველია მობილიზებული

ამის შესახებ საგანგებო სიტუაციების მართვის სამსახურის პრესსამსახურში განაცხადეს. როგორც ცნობილია, მლეთიდან სალოცავამდე მისასვლელ გზაზე, რთული რელიეფის გამო, ხშირია მოქალაქეთა დაშავების შემთხვევები. 

ყაზბეგის ეროვნულ პარკში ვიზიტორთა ცენტრი გაიხსნა

შენობაში საგამოფენო სივრცე, ტურიზმის საინფორმაციო ცენტრი და ადმინისტრაცია განთავსდა. ცენტრში ტურისტები დეტალურ ინფორმაციას მიიღებენ პარკის ბიომრავალფეროვნებისა და ტურისტული სერვისების შესახებ. შენობაში ტურიზმის საინფორმაციო ცენტრიც განთავსდება. ყაზბეგის ეროვნული პარკი იშვიათი გეომორფოლოგიური აგებულებით გამორჩეული მაღალი მთის ეკოსისტემების ბიომრავალფეროვნების დაცვის მიზნით შეიქმნა. პარკის ვიზიტორთა ცენტრი და ადმინისტრაციული შენობა გერმანიის რეკონსტრუქციისა და განვითარების ბანკის მხარდაჭერით აშენდა.
უამინდობის გამო გურიაში ჩოჩხათის ადმინისტრაციულ ერთეულში შემავალი რამდენიმე სოფელი დაზარალდა

სტიქიის შედეგად თხილის ნარგავები დაზიანდა. ადგილობრივები დახმარებას ითხოვენ, ვინაიდან, როგორც დაზარალებულები აცხადებენ,  თხილი მათი შემოსავლის ერთადერთი წყაროა. 

ლანჩხუთში ქარის სიმძლავრემ უკვე იკლო. ზარალის ზუსტი ოდენობა ამ ეტაპზე უცნობია. 

რუსთაველები არმატურის მწარმოებელ ქარხანას გარემოს მავნე გამონაბოლქვით დაბინძურებაში ადანაშაულებენ (საზოგადოებრივი მაუწყებელი)

რუსთაველები  ადგილობრივ ხელისუფლებას რეაგირებას სთხოვენ. მოსახლეობა არც იმ სადგურის მიერ ჩატარებულ კვლევას ენდობა, რომელიც ქალაქში ჰაერის დაბინძურების დონის განსაზღვრის მიზნით ტარდება. ქარხანა ჯართს ამუშავებს და არმატურას უშვებს. ადგილობრივები ამბობენ, რომ  ბოლო ორი წელია გამონაბოლქვმა იმატა და ის ქალაქს ეკოლოგიურ საფრთხელს უქმნის. ამიტომ რუსთაველები დახმარებას ითხოვენ. 

ნიკოლოზ მუსერიძე: „ - გამონაბოლქვი იდმენად მძიმეა და რკინას შეიცავს, რომ  ეს ჰაერშიც ვრცელდება,  მოსახლეობა ავადდება ამ ყველაფრით. ჯეოსტილიდან მოსახლეობამდე არის დაახლოებით 1 კმ.  წესით და რიგით მან და არ უნდა იყოს, მაგრამ ფილტრის პრობლემა ამას გადაჭრის“. 

კომპანიის ადმინისტრაციამ „მოამბის“ შეკითხვას არ უპასუხა.  პრობლემის შესახებ ინფორმირებულია რუსთავის მერია. ადგილობრივ თვითმმართველობაში ამბობენ, რომ დასახვეწია რეგულაციები,  რომლის მიხედვითაც საწარმოების უფრო ეფექტიანი მონიტორინგი უნდა ხდებოდეს. 

ირაკლი ტაბაღუა: „ - ინტერსი ამ კუთხით მართლაც დიდია მოსახლეობის, უბრალოდ, მე მინდა რომ  სამართლებრივად სწორი ფორმით წავიდეთ და  ის ხარვეზები თუ რამეა გამოსასწორებელი საკანონმდებლო კუთხით,რომ  მონიტორინგი სწორად და გამჭვირვალედ განხორციელდეს რომ ეს მოსახლეობსთვისაც გასაგები იყოს, ეს იქნება, ალბათ, ყველასთვის მისაღები  ვარიანტი.“
თუ რამდენად დაბინძურებულია რუსთავში ჰაერი, ზუსტი მონაცმების დაფიქსირებას ახალი სადგური 4-5 თვეში დაიწყებს. ადგილობრივები კი საპროტესტო აქციებით და კომპანიის წინააღმდეგ სასამართლო დავით იმუქრებიან. 

ლაგოდეხში ბლუზის საერთაშორისო ფესტივალი მეორედ გაიმართება
ფესტივალი 23 ივნისს დაიწყება და 18 აგვისტომდე გაგრძელდება. ფესტივალს ჩიკაგოს ერთ-ერთი საუკეთესო ბლუზ ვოკალისტი დეტრა ფარი გახსნის. ფესტივალში საქართველოდან და მსოფლიოს სხვადასხვა ქვეყნებიდან პოპულარული მუსიკოსები მიიღებენ მონაწილეობას. ბლუზის საერთაშორისო ფესტივალი ლაგოდეხში პროექტ Check in Georgia-ს ფარგლებში გაიმართება.

ქართველი სუმოისტი ლევან გორგაძე უკვე ოფიცილური ოძეკია

ტოჩინოშინმა  ფიცი დადო და სუმოს იერარქიის მეორე საფეხურზე გადაინაცვლა. იაპონური ტრადიციის თანახმად, სუმოს ასოციაციის წევრები გორგაძეს თავის კლუბში კასუგანოში ესტუმრენენ და ტოჩინოშინს ასოციაციის დადგენილება გააცნეს, რის მიხედვითაც მას ოძეკის წოდება მიენიჭა. ოძეკი იაპონური სიტყვაა და ქართულად ჩემპიონს ნიშნავს. სუმოში უმაღლესი საფეხური კი იოკუძუნაა. რამდენიმე დღის წინ დასრულებულ ნაცუბაშოზე ტოჩინოშინმა 13 შეხვედრა გამართა და გახდა რიგით მესამე ევროპელი, რომელსაც ოძეკის წოდება მიანიჭეს.[image: image1][image: image2][image: image3][image: image4][image: image5][image: image6][image: image7][image: image8][image: image9][image: image10][image: image11][image: image12][image: image13][image: image14][image: image15][image: image16][image: image17][image: image18][image: image19][image: image20][image: image21][image: image22][image: image23][image: image24][image: image25][image: image26]

